
RESUMO 
O sendeirismo é actualmente unha das actividades que máis están en tendencia no 
sector turístico. Isto débese a varios motivos como o desexo de estar en contacto coa 
natureza; a tranquilidade e desconexión; ou o descubrimento de novos lugares. Todo 
isto ademais, acentuado polo impacto que tivo a pandemia da COVID-19 sobre o 
comportamento dos turistas.  

Pero, moitas persoas que realizan esta actividade teñen a concepción de que o 
sendeirismo ao desenvolverse no medio natural xa implica que é unha actividade 
sostible, cando o factor determinante son os comportamentos dos diferentes axentes 
turísticos.  

Por iso, neste traballo, o obxectivo principal é propoñer unha ruta de sendeirismo 
sostible denominada “O Camiño do Monxe” localizada nun dos buque insignia do 
turismo galego que é a Ribeira Sacra. Pero, máis aló de mostrar unha ruta de 
sendeirismo convencional, esta experiencia supón un novo xeito de coñecer a zona de 
forma moi completa e apreciando os seus atractivos máis coñecidos pero de forma 
diferente e cun impacto mínimo.  

Ademais, para corroborar a viabilidade desta iniciativa, tamén se analizan diferentes 
rutas por todo o mundo, no propio país e na comunidade galega que teñen en conta a 
sustentabilidade dende a súa fase de planificación e que son claros exemplos de que 
esta proposta é posible e viable tendo a sustentabilidade como bandeira e exemplo de 
que este tipo de rutas representan o futuro do sendeirismo.  

Palabras clave: sendeirismo, sustentabilidade, Ribeira Sacra, natureza, patrimonio 
cultural.  

RESUMEN 
El senderismo es actualmente una de las actividades que más están en tendencia en el 
sector turístico. Esto se debe a varios motivos como el deseo de estar en contacto con 
la naturaleza; la tranquilidad y desconexión; o el descubrimiento de nuevos lugares. 
Todo esto además, acentuado por el impacto que tuvo la pandemia de la COVID-19 
sobre el comportamiento de los turistas.  

Pero, muchas personas que realizan esta actividad tienen la concepción de que el 
senderismo al desarrollarse en medio natural ya implica que es una actividad sostenible, 
cuando el factor determinante son los comportamientos de los diferentes agentes 
turísticos.  

Por eso, en este trabajo, el objetivo principal es proponer una ruta de senderismo 
sostenible denominada “El Camino del Monje” localizada en un de los buque insignia 
del turismo gallego que es a Ribeira Sacra. Pero, más allá de mostrar una ruta de 
senderismo convencional, esta experiencia supone una nueva manera de conocer la 
zona de forma muy completa y apreciando sus atractivos más conocidos pero de forma 
diferente y con un impacto mínimo.  

Además, para corroborar la viabilidad de esta iniciativa, también se analizan diferentes 
rutas por todo el mundo, en el propio país y en la comunidad gallega que tienen en 
cuenta a sostenibilidad desde su fase de planificación y que son claros ejemplos de que 
esta propuesta es posible y viable teniendo la sostenibilidad como bandera y ejemplo 
de que este tipo de rutas representan el futuro del senderismo. 

Palabras clave: senderismo, sostenibilidad, Ribeira Sacra, naturaleza, patrimonio 
cultural.  

SUMMARY 
Hiking is currently one of the latest activities in the tourism sector. This is due to several 
reasons such as the desire to be in contact with nature; tranquillity and disconnection; or 
the discovery of new places. The impact of the COVID-19 pandemic on tourist behaviour 
highly accentuates all this.  

Nevertheless, many people who perform this activity have the conception that hiking is 
developed in nature, which already implies that it is a sustainable activity but the 
determining factor is the behaviour of different tourist agents.  

Therefore, in this work, the main objective is to propose a sustainable hiking route called 
"The Monk´s Way" located in one of the flagships of Galician tourism that is to Ribeira 
Sacra. But, beyond showing a conventional hiking route, this experience is a new way to 
know the area in a very complete way and appreciate its best-known attractions but 
differently and with a minimal impact.  

In addition, to confirm the viability of this initiative, different routes are been analyzed 
around the world, in the country itself and in the Galician community that take 
sustainability into account from its planning phase and are clear examples that this 
proposal is possible and viable taking sustainability as an essential item and model that 
this type of routes represent the future of the hiking. 

Keywords: hiking, sustainability, Ribeira Sacra, nature, cultural heritage.  

1. Introdución 
O sendeirismo segundo a FEDME, é “unha actividade deportiva que consiste en camiñar 
polo campo seguindo un itinerario determinado”. Polo tanto, esta actividade ten unha 
base deportiva pero asociada ao ocio e á recreación e que ademais a súa práctica non 
está condicionada a ningún nivel de idade ou forma física concreta e que se pode 
realizar en calquera época do ano.  

Nun primeiro momento, non se pensaba no sendeirismo como unha actividade dentro 
do turismo, senón que estaba máis ben centrada para deportistas que o facían como 
pasatempo. Cando se percorrían sendeiros á pé á hora de facer turismo, normalmente 
era porque había un atractivo que así o requiría. Hoxe en día, isto mudou e o 
sendeirismo converteuse nunha nova forma de explorar e coñecer novos lugares que 
cada vez está tendo máis adeptos e que consecuentemente implicou que se creasen 
diversas rutas de sendeirismo. 

É importante ter en conta que a priori, esta actividade semella como un xeito de facer 
turismo sostible e que pode parecer menos prexudicial para o medioambiente e para a 
comunidade local que un turismo de masas, debido a que se realiza no medio rural 
normalmente. Pero, o comportamento dos diferentes axentes turísticos implicados é o 
factor que realmente determinada o impacto que ten a actividade. Isto implica que non 
sempre o sendeirismo é sostible. En Galicia, un dos exemplos máis simbólicos está no 
Camiño de Santiago, que a pesar de ser unha ruta de sendeirismo de longo percorrido, 
o certo é que sobre todo na súa variante francesa está tendo certos problemas coa 
comunidade local ou medioambientais  

Pola contra, na Ribeira Sacra, que é un dos destinos turísticos que máis auxe está 
collendo en Galicia, hai unha ampla oferta de rutas de sendeirismo pero que inda non 
son amplamente coñecidas.  

É por iso polo que o obxectivo principal presente traballo é propoñer unha ruta de 
sendeirismo pero baixo unha perspectiva de sustentabilidade xa dende a súa fase de 
planificación, algo máis sinxelo de alcanzar se o destino ou a actividade non está 
plenamente consolidado. Deste xeito, analizouse o seu valor engadido e a novidade que 
supón. Como obxectivos secundarios, en consonancia con este tema estarían definir o 
sendeirismo sostible como tipoloxía turística; analizar a situación do sendeirismo a nivel 
internacional, nacional e autonómico; e analizar as diferentes experiencias relacionadas 
co tema en cuestión. En relación con isto, para corroborar que unha iniciativa destas 
características pode chegar a ter éxito, é preciso analizar outras rutas semellantes ao 
longo do mundo e tamén en España que maila todas as dificultades, conseguiron ser 
viables e perfectamente sostibles. Ademais, diso , vanse analizar diversas propostas 
dentro do mundo do sendeirismo para incentivar comportamentos empresariais e de 
turistas que fomenten ao benestar medioambiental e da comunidade local.  

Por outra banda, a metodoloxía deste traballo consistiu en realizar unha busca 
bibliográfica de fontes en primeiro lugar, que tivesen que ver co tema do sendeirismo e 
tamén co tema da sustentabilidade e así  relacionalos. Tamén se buscaron fontes que 
tratasen sobre o turismo rural, activo ou natural que son moi relacionados con esta 
actividade. Unha vez feito iso, pasouse a buscar rutas de sendeirismo sostibles así como 
diversas iniciativas recoñecidas a nivel mundial, por países, primeiramente dos que 



15 
 

están máis afastados, como os americanos a cada vez máis próximos pasando aos 
europeos, logo a España e rematando con Galicia. Tras isto, xa se pasou ao ámbito 
máis concreto que é a Ribeira Sacra da que se buscou información sobre a localización 
xeográfica, principais atractivos, a situación de xestión a nivel turístico e demais para 
pasar finalmente, á proposta de ruta de sendeirismo que é o Camiño do Monxe. Neste 
caso, empregouse menos bibliografía, pero destacando sobre todo a carta da CETS de 
Europarc como elemento clave para planificar a ruta.  

En canto a outro tipo de fontes, tamén se contou con fontes primarias destacando a 
entrevista persoal ao creador da ruta, Javier Rodríguez Pintos e un cuestionario, 
realizado a través de Google Docs dividido en varias seccións referentes a diversos 
aspectos da Ribeira Sacra como son o perfil enquisado, a opinión dos residentes sobre 
o turismo, a opinión dos turistas sobre o turismo, unha opinión en xeral sobre o 
sendeirismo e unha opinión sobre a ruta que se propón neste traballo. Este cuestionario 
foi lanzado a través das Redes Sociais da autora e grazas á difusión dos espectadores 
puido chegar a un total de 147 persoas , polo tanto, con este tamaño da mostra, tendo 
en conta a poboación que é de 279.214 que se refire ao número de noites na Ribeira 
Sacra en 2021 e cun nivel de confianza do 95%, a marxe de erro é un 8%. Tamén é 
convinte salientar que se extraeron datos de tipo estatístico do IGE (Instituto Galego de 
Estatística).  

Con todo iso, púidose elaborar unha proposta de ruta de sendeirismo moi completa e 
sostible no contexto da Ribeira Sacra, algo novidoso en Galicia e que si que xa se foi 
implantando noutros lugares, demostrando así a importancia de que cunha boa 
planificación é posible acadar o desenvolvemento turístico dun lugar e explotar os seus 
atributos deixando un remanente beneficioso para todo o mundo.  

2. Sendeirismo sostible: definición e 
situación actual.  
2.1. Definición de sendeirismo e relación co turismo 
activo e de natureza.  
O turismo na  actualidade é unha actividade que cada vez se está diversificando máis e 
tendo máis variantes. Isto é debido á diferentes motivacións que teñen as persoas 
relacionadas co seu benestar, desexo de esparexemento e ocio, inquietudes culturais e 
demais.  

Estas son algunhas razóns polas cales o turismo, hoxe en día está composto por unha 
gran cantidade de formas de desfrute, onde cada vez van tendo máis preponderancia 
as actividades turísticas que se desenvolven na natureza. Este cambio de rumbo débese 
a motivos de diversa índole, relacionados cos comportamentos dos turistas. Exemplos 
diso son o esgotamento do turismo de sol e praia, moi relacionado cos novos hábitos 
dos turistas, sobre todo tras a pandemia da COVID-19; hai unha revalorización do medio 
rural tanto dos seus modos de vida como do seu patrimonio material e inmaterial; e por 
último, hai unha maior preocupación polo medio ambiente que fai que os turistas 
desexen estar máis en contacto coa natureza.  

Debido a este incremento de fluxos turísticos cara as zonas situadas na natureza, 
comezouse a desenvolver o que se coñece como turismo de natureza, que abrangue a 
todas estas actividades turísticas que se realizan neste entorno. Polo tanto, a partir 
deste fóronse dando outros subtipos de turismo como por exemplo o turismo activo, o 
ecoturismo, o turismo deportivo ou o turismo de aventura, diferenciándose entre si 
segundo as diferentes actividades que se fan en cada un, pero tendo como denominador 
común o entorno no que se realizan (Araújo Vila, Fraiz Brea, & Paül Carril, 2012).  

Son moitas as actividades que se poden realizar no espazo natural. Unha das máis 
coñecidas e demandadas é o sendeirismo. Segundo a Real Academia Galega, o 
sendeirismo é “un deporte que consiste en facer longos percorridos camiñando por 
vereas ou sendeiros”. Dentro do sendeirismo, no caso español existe unha clasificación 
dos diferentes tipos de sendeiros: 

Táboa 1: clasificación dos tipos de sendeiro segundo a FEDME. 

GR ®  Gran Recorrido 
Son os sendeiros que contan con máis 

de 50 quilómetros.  
Figura 1:sinal de sendeiro de longo percorrido 

PR® Pequeno Recorrido 
Son os que teñen entre 10 e 50 

quilómetros. Nos territorios nos que non 
existen os SL, os PR son os que 

abarcan dende os 0 aos 50 quilómetros 

 
Figura 2: sinal de sendeiro de pequeno 

percorrido. 

 

SL®   Sendeiro Local 
Son os que teñen menos de 10 

quilómetros. Nalgúns lugares estes 
sendeiros non están marcados  

Figura 3: sinal de sendeiro local. 

Variante “É un ramal dun sendeiro que nace e 
morre en dous puntos distintos do 
percorrido ao que está vinculado”. 

Derivación “É un ramal de curto percorrido que 
vincula elementos de interese (igrexas, 
fontes, árbores monumentais, etc.) que 

están próximos a un sendeiro pero xusto 
sobre o mesmo trazado”. 

Enlace “Sendeiro que enlaza a rede de 
sendeiros españois coa dos países 

adxacentes”. 
Fonte: (Federación Española de Deportes de Montaña e Escalada, s.d.) 

Convén salientar que o que fai que o sendeirismo sexa unha actividade típica cando se 
realiza turismo de natureza é o desexo de coñecer novas rutas e lugares, ademais de 
estar en contacto co propio medio natural. Tal e como indica Mateos (2018), as persoas 
foron tendo un maior desexo de desfrute da natureza, ademais de haber unha maior 
concienciación sobre a necesidade de exercitarse que fixeron que o turismo de natureza 
se desenvolvese, e con el diferentes actividades que se poden realizar neste entorno, 
como son as de turismo activo, dentro das cales se pode enmarcar o sendeirismo, 
pertencendo ademais ao subtipo de turismo activo terrestre. Isto é debido a que é unha 
actividade que require certas habilidades físicas e deportivas -non moi elevadas- a pesar 
do sentido lúdico. Tamén, o sendeirismo ten moitos adeptos porque conta cunha 
preponderancia de camiños non asfaltados e de feito, o sendeirismo ten importancia no 
rural no sentido de que permite a recuperación de vías pecuarias en desuso así como a 
súa rehabilitación e conservación (Bosch Camprubí, Pujol Marco, Serra Cabado, & 
Vallespinós Riera, 1998); ten un importante interese paisaxístico, a topografía é suave 
(polo que non require enormes esforzos físicos) e hai poboacións próximas. É así un 
xeito de percorrer o campo sen un gran esforzo locomotor (Araújo Vila, Fraiz Brea, & 
Paül Carril, 2012). 

Non obstante, o sendeirismo non só pode ser considerado como unha actividade de 
turismo activo. Dentro do turismo de natureza, como xa se mencionou, hai diversas 
tipoloxías de turismo, sendo unha delas o ecoturismo, que consiste segundo Araújo Vila, 
Fraiz Brea e Paül Carril (2012) no desfrute ou coñecemento do medio natural para 
realizar actividades físicas de baixa intensidade sen degradar os recursos naturais. 
Dentro do ecoturismo, hai diferentes tipos de actividades como a observación de 
especies ou a fotografía, e dentro destas o sendeirismo é clave xa que non require un 
gran esforzo físico e permite ese desfrute da natureza. É por iso polo que existe o 
concepto de “sendeiro ecoturístico” no que ademais de realizar o exercicio, realízase 
unha contemplación, desfrute e coñecemento do medio natural con diversos fins 
educativos, recreativos ou de ocio (Araújo Vila, Fraiz Brea, & Paül Carril, 2012).  

Tamén, moi en conexión con isto está o turismo rural que abrangue todo tipo de 
actividade realizada no espazo rural e que vai dirixida a todas esas persoas que buscan 
o ocio estando en contacto co medio autóctono e coa sociedade local (Araújo Vila, Fraiz 
Brea, & Paül Carril, 2012). Ademais, esta modalidade turística é unha das que máis 
adeptos está conseguindo, polos mesmos motivos que o está facendo o turismo de 
natureza en xeral. Polo tanto, unha das actividades típicas que se realizan cando se fai 
turismo rural é indubidablemente o sendeirismo.  

2.2. Perfil do sendeirista.  
En relación co turismo rural e o sendeirismo, unha cuestión clave é analizar o perfil do 
turista que fai sendeirismo e para iso, é importante ter en conta o propio perfil das 
persoas que acoden ao rural para facer turismo. Segundo o Observatorio de Turismo 
Rural, no ano 2021 en España, a porcentaxe de persoas que realizaron turismo rural foi 
dun 40,9%, o cal é unha cifra significativa. Ademais, a valoración é moi positiva cunha 
posibilidade de repetir do 100%. En canto ao xénero do turista rural, o 69% son mulleres 
fronte ao 31% que son homes e o grupo de idade maioritario está entre os 41 e os 64 
anos. Moi importante é tamén saber que o turista rural realiza a súa estancia en familia 
ou parella maioritariamente. Como aporte importante é a súa procedencia que é 
principalmente de Madrid e Cataluña, polo tanto de comunidades onde se atopan as 
grandes urbes, todo iso seguramente motivado polo desexo de escapar da rutina e o 
relax. É por iso tamén que realizan este tipo de turismo en fin de semana 
maioritariamente xa que non require grandes desprazamentos ou unha profunda 
organización previa, e de feito o 73% organiza estas viaxes de xeito espontáneo. 
Tamén, este incremento veu dado polo esgotamento do sol e a praia (a modalidade de 
turismo da que proveñen de practicar a maioría dos turistas rurais). Xunto a isto, e de 
gran importancia está o desenvolvemento do teletraballo e a nova situación de 
postpandemia que cambiou os hábitos de moitas persoas que buscan estar afastados 
das grandes masas. Outro dato importante é que dentro dos turistas rurais, un amplo 
número considérase ecoturista, en torno a un 86%.  

Ter en conta os datos do turismo rural en España é clave á hora de analizar o propio 
perfil do sendeirista, xa que a pesar de que non todos os turistas que fan turismo rural 
realizan sendeirismo, si que é o punto de partida, ademais de que tal e como se pode 
observar, hai un notorio avance neste tipo de turismo, que, consecuentemente, vai dar 
a que o sendeirismo vaia ter máis adeptos. Pero tamén é importante ter en conta o 
número de visitantes aos Parques Nacionais porque nestes unha das actividades 

principais que se realiza é o sendeirismo ademais de que se trata de que a súa 
realización sexa sostible. É por iso polo que na web do MITECO (2022) se poden extraer 
os datos sobre os visitantes na Rede de Parques Nacionais de España. O que mostra 
o número de visitantes á mesma é que hai un aumento considerable de visitantes dende 
o ano 1996 ata a actualidade a pesar dunha pequena paréntese que houbo no ano 2020 
debido á pandemia do coronavirus. Inda así convén salientar que inda no 2021 non se 
recuperaron os datos tan positivos dos anos anteriores pero, o certo é que a tendencia 
é a alza.  

Para realizar e analizar un perfil de sendeirista máis concreto, tomouse como base unha 
enquisa de persoas que realizan sendeirismo no Pireneo Aragonés, un dos buque 
insignia do sendeirismo en España. Estes resultados obtidos da organización Montaña 
Segura no ano 2018, poden extrapolarse ao resto de sendeiristas. En canto ao sexo, 
neste caso, o 54% dos enquisados son homes e o 46% mulleres. Polo tanto, hai unha 
maior predominancia do home, pero a diferencia entre ambos sexos non é moi notoria. 
En canto ao grupo de idade, ao igual que no turismo rural, os sendeiristas son de 
mediana idade. Tamén se asemellan en que é común facelo en familia ou en parella. 
Ademais, en canto á procedencia, ao igual que no caso do turismo rural, son urbanitas 
e sobre todo das grandes cidades españolas. É importante destacar que unha diferenza 
entre os turistas que fan turismo rural en xeral e os sendeiristas é na planificación. Como 
se indicou antes, o turista rural acostuma facer as súas viaxes con pouca planificación, 
de feito, fano de xeito bastante espontáneo. Non obstante, no caso dos sendeiristas, é 
unha actividade que require unha maior planificación para organizar a ruta, onde comer, 
o equipamento necesario, etc. Polo tanto, aquí pódese enmarcar unha importante 
diferenza.  

Tamén nestas enquisas se viu a idea preconcibida de que como están facendo turismo 
rural ou na natureza, e consecuentemente, actividades que se desenvolven neste 
medio, están facendo un turismo sostible. De feito un 98% considera o turismo rural 
como sostible e a un 85% considera que cada vez se está realizando máis esta 
modalidade debido a que é sostible, datos que indica Escapada Rural a través do seu 
Observatorio de Turismo Rural. Pero o certo é que non ten por que ser así. A 
sustentabilidade dun destino depende de moitos factores e non intrinsecamente de que 
se desenvolva no medio rural. O que sucede con todo isto é que “verde, parece estar 
de moda, os turistas din que coñecen o impacto ambiental das súas viaxes, pero, 
realmente son consecuentes e actúan con coherencia?” (Andrades Caldito, 2016, p. 1).  

Polo tanto, grazas aos datos sobre o turismo rural, as visitas nos Parques Nacionais de 
España e a esta enquisa de Montaña Segura, pódese indicar un perfil do sendeirista en 
España e as tendencias dentro do seu tipo de viaxe.  

2.3. Sendeirismo e sustentabilidade.  
Pasando ao caso do turismo que é desenvolto no medio natural, hai que ter en conta 
que este medio é moi susceptible a todo tipo de accións que se realicen no mesmo. Son 
lugares cun alto valor e cunhas limitacións xa que poden soportar un certo número de 
visitantes, tanto no sentido de danar o ecosistema como no de preservar unha das 
grandes motivacións que teñen os turistas cando realizan este tipo de actividades, que 
é a paz e a tranquilidade.  

Non obstante, o turismo é toda unha oportunidade de desenvolvemento para as zonas 
con menor número de habitantes e que necesitan un impulso económico (Fariña Tojo, 
Higueras, & Alvira Baeza, 1999) que se denominan hoxe en día cun termo que está moi 
de moda, a España valeira. 

Por un lado, o turismo presenta unha alta demanda de traballadores, é un sector moi 
intensivo en man de obra xa que o servizo que oferta non é substituíble por maquinaria 
e precisa de moito capital humano tanto cualificado coma non. Tamén é unha actividade 
que deixa importantes remanentes nas zonas nas que se desenvolve. Xunto a estes 
aspectos económicos, o turismo é unha actividade que pode ser impulsora dunha maior 
posta en valor dos recursos naturais cos que conta o destino e tamén da cultura popular.  

É importante ter en conta, que calquera actividade turística ten impactos no lugar onde 
se desenvolve e o sendeirismo non é unha excepción. A seguinte táboa reflicte algúns 
destes impactos que ten esta actividade, clasificados en positivos e negativos:  

Táboa 2: impactos do turismo aplicados ao sendeirismo. 

Impacto Positivo Negativo 

Medioambiental - -Concienciación e 
preservación do 

medio. 

- -Coñecemento de 
especies. 

- -Maior valoración 

 

- -Excesivo número 
de turistas que o 

deterioran. 

- -Malas conductas 
(arroxar lixo, facer 

ruído, arrincar 
plantas, etc.) 

Patrimonio material - -Coñecemento de 
monumentos ou 

xacementos. 

- -Valor educativo. 

- -Rehabilitación dos 
que están en 

malas condicións 
ou coñecemento 
da súa situación. 

- -Deterioro. 

- -Destrución para a 
construción de 

infraestruturas ou 
aloxamentos. 

Equipamentos e 
infraestruturas 

- Creación de novos 
servizos. 

- Mellora da rede de 
estradas e 

aparcadoiros. 

- Conxestión da vía 
pública. 

- Desbordamento 
nos servizos. 

Calidade no destino - Mellora do estado 
de conservación 

dun lugar. 

- Excesiva presión 
que non permite o 

desfrute total. 

- Máis posibilidades 
de desfrute e 

novas actividades. 

- Boa xestión de 
residuos. 

- Ruído que impide 
a relaxación. 

- Non posibilidade 
de desfrutar a ruta 

ou trabas 
constantes debido 

á excesiva 
afluencia. 

Autenticidade e cultura 
autóctona 

- Relacións positivas 
entre culturas. 

- Aportes 
innovadores. 

- Coñecemento das 
costumes e 
situación da 

poboación local. 

- Aculturación. 

- Imposibilidade por 
parte dos locais de 
recrearse nas rutas 

da súa zona 
(limitación de uso). 

- Conflitos entre 
visitantes e locais. 

Sistema produtivo local - Turismo como vía 
para 

complementar da 
actividade 

económica local. 

- Enriquecemento 
dunha zona. 

- Especialización 
nun único sector 

produtivo. 

- Abandono doutros 
sectores. 

- Empobrecemento 
da poboación 

cando se esgota o 
destino. 

Fonte: elaboración propia a partir dos datos de Pardellas de Blas (2005). 

Pero isto, só se consigue seguindo as pautas dun desenvolvemento turístico sostible 
onde os recursos naturais queden preservados e ben coidados tanto a curto como a 
longo prazo, promover a participación da comunidade local, evitar as agresións ao 
medio, reciclar os residuos, contribuír positivamente ao desenvolvemento local, o que 
segundo Fariña Tojo, Higueras, e Alvira Baeza (1999), coñécese co termo 
“ecodesenvolvemento”. Tamén para todo isto, a educación e a planificación do destino 
son piares base para que se cumpra.  

Aquí é onde entra en xogo o sendeirismo como unha potencial actividade sostible, máis 
fácil que o turismo de sol e praia. Este presenta unha demanda de ocio moi a ter en 
conta polas súas cifras, cada vez máis en aumento. Isto débese a que por un lado, 
dende o punto de vista dos investidores, non é unha actividade que requira enormes 
inversións monetarias xa que acostuma aproveitar vías que xa eran empregadas pola 
poboación rural. E, por outro lado, dende o punto de vista do turista, é unha actividade 
que non esixe unha preparación en especial, pode facerse en calquera época do ano e 
é fácil de combinar con outras que se fan na natureza. De feito, estas vantaxes que 
presenta son fundamentais porque xunto coa educación e concienciación, permiten que 

o turista sexa máis consecuente coas accións que toma cando realiza esta actividade e 
teña unha maior conciencia medioambiental e polo tanto, contribuíndo positivamente a 
ser máis sostible (Fariña Tojo, Higueras, & Alvira Baeza, 1999).  

Pero, é importante ter en conta, como xa se indicou que isto non sempre é así, e o 
mundo do sendeirismo tamén ten certos aspectos dos que ten que tomar nota para ser 
totalmente sostible. Aí é onde entran en xogo tanto as accións dos propios xestores da 
administración, como entidades privadas e consumidores do mesmo. Ambos deben de 
ter unha serie de principios éticos e morais que xunto cunha concienciación 
medioambiental, ademais de contribuír a unha correcta xestión para así obter beneficios 
de xeito eficiente e preservando os valores do lugar, se poida acadar un 
desenvolvemento sostible (Suchecki, 2016). 

Por un lado, segundo Nasarre Sarmiento (2012), en canto á planificación desta 
actividade, necesita unha maior estruturación e desenvolvemento e para iso é preciso 
unha maior iniciativa tanto pública como privada (por exemplo, incluílo nas políticas de 
desenvolvemento rural). Ademais, para que o turismo sexa sostible é crucial que estea 
ben planificado.  

Un factor en contra pode ser que o sendeirismo a pesar de ser unha actividade moi 
tradicional, a súa consolidación é moi recente e necesita unha completa planificación xa 
que por si só pode supoñer un eixe de ocio completo (García Otero & González Lázaro, 
2019). Pero, un dos obstáculos é a falta de coñecementos adecuados xa que por un 
lado, o persoal en moitas ocasións non é altamente cualificado e pode levar a malas 
prácticas administrativas; pode haber unha mala coordinación e polo tanto unha débil 
articulación na que se involucran intereses que poñen en primeiro plano o desexo de 
obter beneficios e non tanto a sustentabilidade; e tamén que non é fácil recuperar a 
inversión que se fai, entre outros (García Otero e González Lázaro, 2019).  

É por iso polo que á hora de planificar calquera tipo de destino turístico e se desexe 
contar co aspecto da sustentabilidade dende un inicio é fundamental ter en conta a Carta 
Europea de Turismo sostible que segundo a Europarc “é unha iniciativa da federación 
Europarc que ten como obxectivo global promover o desenvolvemento do turismo en 
clave de sustentabilidade nos espazos naturais protexidos de Europa”. Tamén aluden a 
que é algo voluntario a aplicar nos destinos e que está orientada aos xestores dos 
espazos naturais protexidos e ás empresas para definir as súas estratexias xa dende a 
planificación.  

Como punto a favor, segundo Travesía Pirenaica (2020), o turismo sostible pode ser 
intensivo (en referencia á capacidade de afluencia) ou artesanal (en relación coas súas 
calidades e valores intrínsecos) e o sendeirismo é unha actividade idónea porque 
mestura ambas, xa que involucra os valores do turismo artesanal, pero é capaz de 
soportar unha maior carga de turistas que outros tipos de turismo sostible. Isto tradúcese 
por un lado, en máis beneficios económicos para inversores e tamén para a comunidade 
local e por outro lado, nunha exaltación dos valores tanto naturais como culturais dunha 
zona. Para a posta en marcha da mesma é preciso que exista unha adhesión das 
empresas e das axencias de viaxe polo que todo o sector da oferta dun destino turístico 
debe estar incluído na mesma, tamén os organizadores de actividades como é o caso 
do sendeirismo.  

Por outra banda, en canto á demanda, como sendeiristas, estes poden contribuír co seu 
gran de area a facer que esta actividade acade este equilibrio do que se está a falar. 
Algúns dos exemplos que aporta Craghoppers son importantes a ter en consideración 
como escoller as rutas adecuadamente, evitando facer rutas que xa estean moi 
masificadas; levar roupa e equipamento comprado en mercados locais; comprar a 
comida no comercio local ou que sexan produtos de proximidade; evitar levar produtos 
químicos (cosméticos, crema solar con moitos químicos, etc.); a máis obvia, non tirar a 
lixo; ter coidado onde se acampa; non molestar aos animais, non arrincar plantas e non 
interferir na vida dos habitantes (non exime a relación cos mesmos).  

Un xeito de incentivar e promocionar estas prácticas é a través dunha idea creada en 
Suecia que é o “plogging”. Esta práctica consiste na combinación entre deportes ao aire 
libre coa recollida de residuos que hai polo camiño (Plogging Rrevolution, s.d.) Esta 
práctica comezouse no ano 2016 e xa se está estendendo a outros países debido a que 
está sendo toda unha tendencia (Frymorgen, Tomasz, 2018). En España este 
movemento chámase Plogging RRevolution e cada vez ten máis adeptos. Require unha 
preparación como calquera outra actividade deportiva e necesítase certo equipamento 
como luvas ou un recipiente para ir almacenando os residuos. O certo é que os 
beneficios son múltiples, dende a realización de actividade física, a un valor engadido 
por haber feito unha contribución positiva ao medio ambiente e tamén proporcionar un 
maior nivel educativo sobre o tema. O certo é que esta asociación é interesante xa que 
organizan diversos eventos relacionados co plogging así como charlas educativas, 
talleres para empresas para promocionar a Responsabilidade Social Corporativa (hoxe 
en día tan importante) ou a creación da Asociación para a Promoción do Deporte 
Sostible.  

Polo tanto, este é un exemplo de que a realización do sendeirismo dunha forma sostible 
xa se está tendo en conta e se están levando a cabo diversas medidas para 
promocionalo e concienciar á poboación. É un xeito de demostrar que o sendeirismo é 
unha forma de realizar turismo no rural que cunha axeitada planificación e 
concienciación do turista pode ser unha actividade sostible en todos os sentidos.  

De feito, como se vai poder observar a continuación, son diversos os exemplos de rutas 
de sendeirismo que existen no mundo que si que tiveron en conta a sustentabilidade á 
hora de planificar as mesmas ou as que implementaron diversas medidas para evitar 
impactos negativos.  

3. Experiencias de sendeirismo sostible. 
Dende o contexto internacional ata 
Galicia. 
O sustentabilidade á hora de planificar ou deseñar unha ruta de sendeirismo é algo que 
hoxe en día xa se está tendo moi en conta.  

Importantes lugares que son considerados Patrimonio de Humanidade pola UNESCO 
forman parte de moitos sendeiros e é preciso que teñan un alto grao de protección. Pero 
non só iso, senón que estes son o modelo para a planificación e xestión doutras rutas e 
inclusive, para solucionar certos problemas que ameazan a conservación de moitas 
outras.  

Á hora de practicar esta actividade, os turistas cada vez son máis conscientes de que é 
preciso que o impacto negativo sobre o medio que se realiza sexa o menor posible. Pero 
isto só se consigue cunha planificación a longo prazo as etapas iniciais. 

Estas consideracións xa son tomadas dende moitos órganos de poder, tanto a nivel 
nacional como internacional e demostraron que é posible organizar unha ruta de 
sendeirismo-inclusive de gran percorrido- que sexa sostible e atractiva tanto en número 
de turistas como en beneficios económicos.  

A continuación, vanse presentar algúns exemplos, moi recoñecidos a nivel internacional 
onde as políticas e prácticas sostibles son postas en marcha e que demostran ter un 
gran éxito.  

3.1. O caso de Arxentina e o Qhapaq Ñam.  
O país arxentino, debido á súa enorme extensión conta con numerosos tipos de paisaxe, 
culturas e tradicións fai posible que recorrelo a pé sexa unha opción realmente 
interesante e de feito, conta con recoñecidas rutas de sendeirismo.  

O certo é que en Arxentina o tema da clasificación dos sendeiros está moi avanzado e 
sobre todo, moi sistematizado. Isto fai posible que a ordenación e a fomentación da 
sustentabilidade sexa máis efectiva e eficiente.  

Dende o goberno, realizouse o “Plan Nacional de Sendeiros de Longo Percorrido” que 
consiste nunha serie de actuacións para promover o sendeirismo sostible en 5 sendeiros 
de longo percorrido. O primeiro en adherirse foi a “Huella Andina” que é un percorrido 
de 570 quilómetros e que inclúe cinco parques nacionais. O resto son “Huella Guaraní”, 
“Huella del Fin del Mundo”, “Huerra Entrerriana del Litoral” e a “Huella Andina do Norte”. 
Son sendeiros de longo percorrido que abranguen lugares de importante valor 
paisaxístico e de diversa índole. Traballan en colaboración coa Administración de 
Parques Nacionais e con varias entidades de diferentes sectores como o histórico, 
turístico, biolóxico, etc. polo que a interdisciplinariedade é moi importante. Con este 
programa tamén se involucran moitos Parques Nacionais e poboacións afastadas dos 
grandes focos de turismo. Isto é importante porque así estudan as singularidades de 

cada un dos sendeiros-se presentan un maior valor cultural ou natural- para saber como 
enfocalos e contando coa axuda da poboación local (Goberno de Arxentina, 2015).   

Entre outras accións por parte do goberno arxentino tamén se atopa “Sendeiros en 
Arxentina” que consiste nun proxecto para reflectir a riqueza ambiental, cultural e 
histórica do país e potenciar unha nova oferta de turismo sostible. Buscan implementalo 
en provincias unindo Parques Nacionais e Reservas Protexidas empregando sendeiros 
preexistentes e facer así outros de longo percorrido (Goberno de Arxentina, 2012).  

Porén, a que se pode considerar a xoia da coroa das rutas de sendeirismo en Arxentina, 
pero tamén en toda Latinoamérica é o Qhapaq Ñam, considerado como Patrimonio da 
Humanidade pola UNESCO no ano 2014. Este sendeiro basease no sistema viario 
andino e nas antigas rutas do imperio inca coñecidas como o Tahuantinsuyo. Segundo 
a UNESCO (2021, p. 5), “a organización desta ruta é todo un exemplo de cooperación 
internacional froito dun constante esforzo dos seis países involucrados na súa 
protección: Arxentina, O Estado Plurinacional de Bolivia, Chile, Colombia, Ecuador e 
Perú”.  

Consta de 30.000 quilómetros tal e como se pode observar na imaxe 1 onde se mesturan 
gran variedade de paisaxes con culturas locais moi diferentes. A boa xestión sostible 
levada a cabo pode considerarse como exemplo para outras de grande envergadura 
como a Ruta da Seda de Asia ou o Camiño de Santiago (UNESCO, 2021) por diversos 
motivos tales como a protección de sitios naturais e arqueolóxicos e tamén por algo que 
en ocasións se acostuma deixar de lado que é a comunidade local.  

Imaxe 1: percorrido do Qhapac Ñam. 

 

Fonte: UNESCO. 

Convén indicar que o mérito é moi grande, por un lado, pola súa enorme extensión que 
conecta lugares e poboacións totalmente dispares. Por outro, que o seu percorrido pasa 
por catro fronteiras internacionais, polo que a xestión deste ten que ser de xeito 
consensuado entre catro países de diversa índole que teñen que chegar a acordos.  

Para iso, os países que forman parte, firmaron diversas declaracións internacionais 
conxuntas sendo así hoxe en día un dos mellores exemplos de unidade respecto ao 
patrimonio cultural e natural. Destacan aspectos como a participación das autoridades 
rexionais, a estimulación da xeración de asociacións público-privadas, colaboración con 
universidades e con organizacións da sociedade civil, organismos políticos e 
económicos e a creación de infraestrutura para que a comunidade local poida ser 
partícipe (UNESCO, 2021).  

Tamén é de interese neste informe da UNESCO, o que se indica sobre a conservación 
en canto ao ámbito turístico. Neste caso, o que se fai é sobre todo unha planificación da 
protección previa mediante bos materiais de difusión e interpretación para que os 
visitantes sexan coñecedores das medidas de conservación e tamén para denotar a 
importancia da ruta. Ademais, a implicación da comunidade local na conservación é 
fundamental. Tamén, a idea de sustentabilidade é orientada á súa conservación integral, 
é dicir, tanto ao aspecto material como inmaterial- aspectos culturais e naturais- polo 
que todos os axentes teñen que estar moi implicados.  

Obviamente, facer unha proposta de desenvolvemento sostible a este nivel non é para 
nada sinxelo e consta de diversos obstáculos tales como a gran riqueza mineral 
existente nalgúns dos lugares polos de discorre a ruta que pode espertar moitos 
intereses económicos que afecten ao desenvolvemento sostible do destino, o avance 
pouco planificado dalgunhas medidas ou a necesidade de que a coordinación entre 
países sexa moi boa e fluída. Para iso, entre outras medidas poderían implementar unha 
base de datos compartida, algo que para nada é sinxelo ou intentar solucionar os 
problemas co transporte e facer que este sexa sostible e funcione de xeito coordinado.  

Tamén, para evitar as consecuencias negativas do sendeirismo, neste informe 
(UNESCO, 2021) indícase que se tomou como base un dos tramos máis populares que 
era o Camiño Inca entre Ollantaytambo  e o Machu Picchu detectando que os principais 
problemas eran a sobrecarga de visitantes, o lixo, a contaminación da auga, o 
sobrepastoreo e unha falta de relación coa comunidade local; polo que grazas a isto 
púidose analizar o que se quería evitar á hora de orientar esta ruta cara o sendeirismo 
sostible. Este desexo tamén moi en relación coa proposta das 11 ODS (Obxectivos de 
Desenvolvemento Sostible) da ONU que busca para o ano 2030 unha maior 
sustentabilidade (UNESCO, 2021) e obviamente coa axuda que supón ser parte da 
UNESCO, pero o certo é que non todos os bens que son Patrimonio da Humanidade 
presentan un desenvolvemento sostible e este caso, que é tan complexo, é un claro 
exemplo de que é posible.  

Polo tanto, o Qhapaq Ñam é todo un modelo de como un sendeiro de longo percorrido 
e que depende de varias administracións gubernamentais pode ser planificado e 
desenvolvido dun xeito sostible tendo en conta todos os aspectos que a sustentabilidade 
implica, tanto materiais como inmateriais.  

3.2. O norte de América: Canadá e EEUU.  
Canadá é un dos países do mundo con máis tradición en canto a rutas de sendeirismo 
se refire debido ao basto patrimonio natural co que conta ademais con diversas figuras 
de protección.  

Neste país son bastante conscientes de que o seu sistema de sendeiros ten que contar 
cuns piares que son: a educación, a experiencia do visitante (para revalorizar a zona 
pola que discorre), o respecto ao carácter do lugar xunto coa conservación dos recursos 
naturais e culturais. Isto así para deixar un legado aos que veñan despois e que as 
experiencias vindeiras sexan mellores. Para iso, hai que realizar unha valoración e 
comprensión do entorno así como a tan necesaria involucración da comunidade local 
xa dende os primeiros pasos como a planificación, xa que realmente son os 
coñecedores da zona (Ávila, 2021).  

No país canadense hai diversas asociacións relacionadas co mundo do sendeirismo. 
Unha delas é a National Hiking Trail of Canada, de bastante relevancia e que realizou 
un Plan Estratéxico no cal se inclúen unha serie de valores e obxectivos para alcanzar 
o sendeirismo sostible no país. Algúns dos seus valores son a conservación 
medioambiental, a mellora dos accesos, a implicación da comunidade local, a xestión 
do lixo, a seguridade, entre outros (National Hiking Trail, 2021). O certo é que ter un 
plan estratéxico destas características é moi importante á hora de planificar un destino 
turístico ou un sendeiros e que se pode ter en conta para a realización de rutas de nova 
creación como é o caso da ruta proposta neste traballo. 

Tamén, a modo de exemplo destaca a Gran Ruta que é considerada unha das rutas 
máis longas do mundo cuns 24.000 quilómetros. O lado positivo desta ruta é que é máis 
sinxela de planificar ao desenvolverse nun só país. O que fixo o goberno canadense, foi 
facer rutas máis pequenas para coñecer a comunidade local e todas organizadas por 
estes habitantes e que despois formarían parte do conxunto final. Outras accións son 
por exemplo, o traballo de voluntarios que colaboran co comunidade local e que axudan 
á conservación. Este programa de voluntariado tivo un éxito enorme e foi cualificado 
como un dos máis grandes de Canadá (Hickman, 2019). A forma polo tanto de 
convertela nunha das rutas verdes de maior envergadura do mundo foi a través da 
financiación pública e privada. Ademais, pódese facer de diversos xeitos e non só 
camiñando (QUO, 2016). Tamén, a oferta de Parques Nacionais neste país é das 
maiores do mundo. 

Pasando ao outro seu veciño, os Estados Unidos, o certo é que conta con diversas rutas 
sostibles. O país estadounidense ten unha ampla xeografía chea de atractivos de moi 
diversa índole e dende diferentes estados e organizacións tomaron en conta este 
aspecto á hora de planificar os seus sendeiros.   

De feito, Estados Unidos é todo un pioneiro no deseño de rutas de sendeirismo sostible 
destacando o Green Circle Trail ,que consiste nunha andaina de 43 quilómetros e que 
se conecta con outras rutas de sendeirismo. Esta pasa por bosques e parques onde se 
establecen poboados pioneiros. Esta comezou no ano 1989 onde os residentes da 
localidade de Portage County, os negocios, o goberno local e a universidade de 
Wisconsin traballaron para realizala. A súa importancia radica en que foi unha das 

primeiras rutas de sendeirismo que englobou todos os aspectos da sustentabilidade nos 
Estados Unidos. 

Por un lado, convén mencionar o proxecto Connected Communities, que consiste nunha 
ruta con diferentes tipos de actividades e que percorre 965 quilómetros unindo 15 pobos 
de montaña estadounidenses situados entre California e Nevada. Esta ruta creouse 
debido ás consecuencias do declive industrial e illamento posterior por parte do SBTS 
(Sierra Buttles Trail Stewarship) en colaboración con asociacións locais (Buedo, 2022). 
Crese que esta iniciativa vai reavivar a economía nunha zona que na súa época tivo 
moita importancia durante a febre do ouro, ademais da creación de novos postos de 
traballo para a comunidade local e a preservación do seu patrimonio.  

Moi en relación co mundo industrial, tamén se desenvolveu unha ruta que engloba 
unhas 125 vías antigas de tren que cruzaban o país de este a oeste co motivo de 
preservalas tras o seu abandono. Conta tamén coa colaboración da Administración, de 
asociacións sen ánimo de lucro, axencias e a comunidade local (National Geographic, 
2021). Esta é coñecida como a Great American Rail-Trail e ten uns motivos moi 
semellantes a Connected Communities.  

Tamén é moi típico en Estados Unidos o sendeirismo “de mochila”, moi atractivo para a 
xente nova que busca explorar o país dun xeito diferente. Un dos mellores sendeiros 
pode ser o Pacific Crest Trail que vai dende a fronteira de Canadá ata a de México. Pero 
debido a esta tendencia de explorar este país a pé para coñecer a súa gran variedade 
de paisaxes e culturas creáronse diferentes sendeiros que se poden considerar sostibles 
e que resultan altamente atractivos para os turistas. Destacan exemplos como a illa 
Maui en Hawaii onde ademais se pode apreciar o seu xardín etno-botánico; unha das 
máis coñecidas, Yellowstone, que a pesar de que si que conta con bastante afluencia 
turística, habilitáronse certas zonas menos concorridas para a súa visita e así evitar a 
sobrecarga turística; os Parques Nacionais de Denali en Alaska, considerado como un 
dos destinos máis sostibles nos Estados Unidos e que conta con diversos atractivos 
para os sendeiristas como fiordes, vales volcánicos, a carreira do salmón, entre outros; 
o Gran Canon, outro destino moi concorrido pero que conta con rutas de sendeirismo 
alternativas, ao mesmo que Yellowstone, para aliviar a sobrecarga turística; o Lago 
Tahoe nas Montañas Rochosas onde se poden realizar varios deportes a parte de 
sendeirismo e tamén visitar o Donner Memorial ou o Museo do Emigrante que mostran 
a historia do país (Concepts, 2021).  

Tamén, no anterior capítulo tratouse o tema do “plogging”. O certo é que en Estados 
Unidos hai moita conciencia sobre esta actividade e hoxe en día é o país de todo o 
mundo que máis rutas destas características se teñen feito, tal e como se pode observar 
na imaxe 2.  

Imaxe 2:rutas de plogging a nivel mundial.  

Fonte: https://www.plogging.org/ 

3.3. Os pioneiros europeos: Alemaña, Austria, 
Francia, Suíza e Escocia.  
En Europa, o sendeirismo é unha actividade turística que se leva realizando xa dende 
varias décadas e tendo cada vez máis adeptos. 

De feito, dende a Comisión Europea creouse a EDEN- European Destinations of 
Excellence- que consiste nunha rede de destinos considerados por este organismo 
debido á calidade da súa oferta e o respecto ao medio ambiente. Dentro deste hai varias 
experiencias como a ruta de sendeirismo de Caldeiras nas Azores, os Alpes Xulianos, 
a ruta Bohinj e a ruta Idrija en Eslovenia, a ruta polo Monte Isola en Italia, Sveti Martin 
na Muri en Croacia, a ruta do Queixo en España, A Taiga Salvaxe en Finlandia ou 
Ceahlau Massif en Rumania (EDEN).  

Pasando a tratar certos países pioneiros no sendeirismo concibido como unha práctica 
sostible, Alemaña foi un dos primeiros países onde se desenvolveu unha rede de 
infraestrutura relacionada co sendeirismo e hoxe en día é considerado como un dos 
países que máis variedade de rutas.  

Neste país pódense atopar sendeiros que pasan por lugares moi sumidos no medio 
natural como outras moi preto das cidades como Berlín para que os sendeiristas poidan 
realizar esta actividade sen facer grandes desprazamentos e inclusive chegar en 
transporte público, o que o fai inda máis sostible.  

Algúns exemplos de rutas coas que conta Alemaña son a ruta dos 66 lagos, que se 
atopa ás aforas de Berlín, Goldsteig que se atopa nun Parque Nacional e que é das 
máis duras deportivamente, a ruta das Meigas de Harz que pasa por antigas minas no 
Parque Nacional de Harz e que recupera todo este patrimonio industrial abandonado, 
tamén outras rutas como a Hochröner que abrangue lugares famosos plasmados nas 
pinturas do romanticismo alemán ou o Heidschnuckenweg que é considerada a ruta 
máis bonita de Alemaña (Germany Travel, s.d.). Tamén é moi interesante a ruta polo 

Parque Nacional Berchtesgaden, onde ademáis de obter todos os beneficios de realizar 
unha andaina consciente da importancia da preservación do medio ambiente, tamén á 
hora de aloxarse pódese ter en conta estes aspectos xa que hai varios hoteis sostibles 
que aproveitan antigas granxas e que empregan enerxías renovables como placas 
solares (Murielle, 2015). 

O que se pode observar é que en Alemaña, hai unha enorme cultura e concienciación 
sobre os beneficios do turismo e ademais de que o levan practicando moito tempo, 
sorprende que é unha das formas preferidas de facer turismo no país.  

Tamén é certo que unha das zonas que máis número de sendeiristas concentra son os 
Alpes. Estes son parte de varios países, entre eles Alemaña, que van xa tomando 
medidas en canto a sendeirismo sostible se refire. Estes son considerados como un dos 
lugares onde máis difícil é aplicar estas medidas non só porque pertencen a varios 
países, senón tamén pola súa complicada orografía e polos problemas de sobrecarga 
turística que xa tiveron e que agora estanse a paliar.  

Austria é outro dos países que conforman os Alpes e tamén outro pioneiro en canto a 
sendeirismo sostible. Xa con indicar que dentro do seu sitio web de turismo contan 
cunha parte de vacacións sostibles di moito de si (Turismo de Austria, s.d.). O patrimonio 
natural austríaco é moi basto e conta con importantes cadeas montañosas, non só os 
Alpes. Por iso, hai diversos estudos sobre os refuxios de montaña, un aspecto que ás 
veces non se ten tanto en conta, en relación coa súa sustentabilidade, O problema está 
en que son lugares moi remotos entón poden volverse perxudiciais xa que a xestión de 
residuos ou o consumo de fontes de enerxía complícase moito. Aquí é onde estes 
estudos inciden que é importante que teñan un subministro enerxético autosuficiente 
introducindo sensores de luz, limitadores de caudal nas duchas, uso de enerxías 
renovables. Tamén na alimentación, a introdución de comida vexetal e local e reducir o 
desperdicio de alimentos.  

Por outra banda, en canto ao tema dos Alpes creáronse as “Xoias Alpinas” que son 
localidades desta zona sen tráfico polo que teñen un alto compromiso coa 
sustentabilidade. Contan cunha ampla rede de transporte público e alquiler de bicicletas 
eléctricas. Tamén no Parque Nacional Hohe Tauern existen os rangers que son guías 
de sendeirismo e que aproximan aos turistas á natureza e gastronomía da zona ademais 
de ser persoas da localidade.  

Outro dos países europeos que teñen un alto nivel de concienciación sobre a 
importancia da sustentabilidade é o veciño francés. Ademais, tamén pode considerarse 
como un pioneiro no ámbito do sendeirismo. Xa dende varios anos lévase tendo en 
conta a importancia elevada que ten o desenvolvemento sostible e consideran que o 
sendeirismo é toda unha oportunidade. De feito, en Francia existe a Federación 
Francesa de Sendeirismo chamada FFRandonée que é un organismo promotor desta 
actividade e que leva xa dende o ano 2006 propondo plans a longo prazo (primeiro ata 
2021 e actualmente ata 2030) para garantir o sendeirismo sostible (Guéguen, 2006). 
Ter en conta esta idea de facer os plans a longo prazo é moi importante porque aporta 
unha visión ampla e multidisciplinar que ten en conta o desenvolvemento de xeito 
paulatino. Ademais as medidas para obter esta situación non son medidas de rápida 
actuación, polo que ter un plan a longo prazo permite facer modificacións das actuacións 
se se observa que non funcionan como é debido.  

Tamén é importante destacar, a modo de noticia de actualidade que dende o goberno 
francés se aprobou este ano 2022 unha “nova factura climática” que ten varios 

obxectivos, sendo o primordial a redución das emisións nun 40% para o ano 2030 e é 
por iso que se busca incentivar o sendeirismo e consecuentemente se chegará a ter uns 
65000 km de GRs habilitados para o desfrute dos sendeiristas, sendo isto un xeito de 
ampliar a oferta. Se isto se chega a conseguir, Francia vaise converter nun dos líderes 
europeos para o turismo sostible (Pressofficeuk, 2022).  

Volvendo ao tema da Federación Francesa de Sendeirismo, é convinte destacar que 
esta busca incentivar una dinámica económica equilibrada e non só tendo en conta a 
propia actividade senón tamén todos os elementos que a engloban como o aloxamento. 
É considerada como un referente para o desenvolvemento e promoción do turismo. 
Busca ademais, a interrelación entre a comunidade local, os representantes 
gubernamentais e os organismos encargados da protección do medio ambiente 
(FFRandonée, s.d.). Destacan dentro das súas accións unha serie de organizacións e 
campañas dependentes da mesma, para centrarse en diferentes aspectos. As máis 
importantes son: 

- Eco-Veille: coñecido como o reloxo dos sendeiros e que ten como obxectivo 
sensibilizar aos cidadáns de todas as idades sobre a protección do medio 
ambiente e a preservación dos camiños. Dende esta organización pódense levar 
a cabo accións como a denuncia de depósitos ilegais, notificar se hai un sendeiro 
danado, se é preciso instalar máis contedores de lixo, etc. (Rand´Oz, s.d.).  

- Une Chemin, une École: consiste nun proxecto parte do proceso educativo que 
busca a noción de desenvolvemento local e sostible a través da sensibilización 
aos alumnos sobre o respecto e a protección do medio ambiente e a posta en 
valor do patrimonio cultural que se pode atopar nos sendeiros. Este ten en conta 
ao municipio, unha escola e á Federación Francesa de Sendeirismo (Comité 
Départemental FFRandonnée de l'Yonne, 2022).  

- Rando pour tous: é un proxecto creado xa en 2008 que busca que o sendeirismo 
chegue a todos os públicos pero sobre todo, a persoas con discapacidade 
(Rando pour Tous, 2008).  

Polo tanto, Francia é un país que xa conta cunha metodoloxía e cun saber facer no 
ámbito do sendeirismo sostible moi desenvolvido xa que segundo Atout France (2021), 
o país galo “leva máis dun século xa consciente desta preservación” polo que Francia é 
un auténtico pioneiro do tema. Iso pódese observar na gran variedade de sendeiros 
sinalizados por toda a xeografía francesa (uns 369 GR para ser exactos) ademais de 
contar cunha gran rede de aloxamentos sostibles e unha importante promoción ao 
consumo do produto local. Un exemplo é a marca “Petites Cités de Caractère” que son 
unha serie de cidades que conta cun proxecto de salvagarda do patrimonio para 
promover o turismo cultural e sostible (Atout France, 2021).  

Outro país alpino que tamén ten a sustentabilidade na súa axenda é Suíza. Basta con 
consultar a súa páxina web de turismo para poder observar que contan cun amplo 
apartado dedicado ao turismo sostible. Dentro das rutas máis importantes que se poden 
realizar neste país atópase a Vía Alpina que discorre polos Alpes suízos, o Sendeiro 
Transsuízo que se caracteriza por contar cunha gran variedade paisaxística e cultural, 
o Sendeiro Panorámico Alpino ou a Vía Jacobi que conta cun enfoque histórico 
(Switzerland Tourism, 2022).  

Finalmente, en canto aos países europeos, é importante falar de Escocia. Neste caso o 
país que se vai comentar non é exactamente todo un pioneiro nesta materia, pero a súa 
relevancia é moi importante. Isto é debido a que Escocia e a UNESCO uníronse para 
crear un sendeiro que abrangue 13 lugares Patrimonio da Humanidade constando de 

xeoparques ou cidades que son un reflexo da cultura escocesa. É todo un paso pola 
historia, patrimonio e natureza deste país (Fontirroig, 2022). Ten como característica 
moi interesante é que esta ruta é dixital e despois se ao turista lle gusta, pode facela a 
pé, en varias etapas, na época que considere e demais. 

3.4. España e o Camiño de Santiago.  
España é un dos países do mundo que máis turistas recibe. É por iso que a 
sustentabilidade debe estar dentro dos seus obxectivos e poderlle proporcionar ao 
turista actividades que a fagan posible. En canto ao sendeirismo, España é un país 
cunha ampla diversidade de paisaxes e cultura polo que conta cun basto número de 
rutas para todo tipo de gustos. Aquí é tamén existente unha organización encargada da 
materia turística que é a FEDME (Federación Española de Deportes de Montaña e 
Escalada). Esta organización non só se ocupa do sendeirismo senón de todo tipo de 
actividades relacionadas cos deportes de montaña. Esta é a encargada de regular todas 
as accións relacionadas con estes deportes no sentido de que marcan as directrices 
para a súa correcta realización e planificación, todo en consonancia cos obxectivos que 
queren perseguir, a destacar un deles, moi en relación co tema de estudo (FEDME, 
s.d.): “dende a Federación trabállase para concienciar á sociedade da importancia 
dunha práctica responsable do deporte, e para iso, promove a protección e o respecto 
do medio ambiente [...]”. A FEDME, conta cunha Área de Sendeirismo e Sendeiros onde 
se xestionan toda clase de temas relacionados como mesmo como por exemplo a 
sinalización, a clasificación ou tema divulgativo nesta materia e contando entre as súas 
accións a promoción dun sendeirismo sostible tamén dándolle oportunidades aos 
sendeiristas de que a súa experiencia contribúa positivamente ofrecendo carteis de 
información, recomendando a instalación de contedor de lixo ou analizando a 
capacidade de carga das diferentes rutas.  

Ademais disto é importante ter en conta o papel que ten a Administración española en 
canto á organización do turismo para que sexa sostible. Convén destacar que 
recentemente, catro empresas almerienses foron unhas das encargadas de renovar a 
Carta Europea de Turismo Sostible no marco do I Festival de Ecoturismo poñendo así 
a España como un dos contribuidores ao desenvolvemento sostible no ámbito turístico 
(Xunta de Andalucía, 2022).  

Tamén é interesante ver o papel que está desenvolvendo Canarias con respecto ao 
turismo sostible. Como ven é sabido, Canarias é un dos destinos preferidos polos 
turistas e de feito, Tenerife é un dos destinos turísticos máis importantes do mundo en 
relación ao número de prazas de aloxamento. Tamén, isto fixo que a variedade de 
produtos e actividades fose en aumento xa que tan só o Pico do Teide, é visitado por 
3,5 millóns de persoas e é considerado como Patrimonio da Humanidade dende 2007. 
É por iso que se creou o Volcano Teide Experience, o proxecto Teide Sostible, cunha 
serie de indicacións que lle poden servir de axuda aos sendeiristas (Teide Sostible, s.d.).  

Ademais, a illa de El Hierro, declarada como xeoparque no ano 2014, xa comezou a ter 
entre os seus obxectivos un modelo turístico sostible baseado no sendeirismo entre 
outras actividades (Dóniz Páez, Herrera Ramos, & Toledo Martín, 2019). Xunto a isto, 
nesta illa tamén se lanzou a aplicación “Entrepuertos, historias e paisaxes de El Hierro 
contados polos seus maiores” que consiste nunha eco-guía dixital e interactiva para 
móbiles onde está incluída toda a rede de sendeiros da illa conformada por unhas 12 
rutas. O que ten de interesante é a clasificación das rutas para os diferentes tipos de 

sendeirista e tamén conta cun listados das PEMES da illa para así fomentar o consumo 
sostible (Cabildo de El Hierro, 2021).  

Tamén é moi interesante que dende o INTERREG ou Cooperación Internacional 
Europea, se fixo un plan entre Madeira, Azores e Canarias para promover o 
desenvolvemento sostible dos lugares, mellorar a competitividade das empresas 
endóxenas ou favorecer a investigación científica no ámbito do turismo sostible dentro 
destes tres destinos turísticos insulares onde o sendeirismo é unha das actividades 
polas que máis se aposta (Interreg, 2015).  

Pero hai máis iniciativas que xa contan co termo sustentabilidade como apelido sendo 
algúns exemplos de rutas: a Ruta dos Volcáns no Parque do Timanfaya en Lanzarote 
conta cun plan de sustentabilidade ademais de que Lanzarote foi a primeira provincia 
en recibir o recoñecemento Biosphere Responsible Tourism outorgado polo Instituto de 
Turismo Responsable; o ascenso ao Pico do Mulhacén en Serra Nevada; a Senda do 
Oso en Asturias que se pode facer andando ou en bicicleta e que conta cunha serie de 
desfiladeiros, pontes e túneles que a fan moi amena; ou o Desfiladeiro de Montrebei (La 
energía de Luzia, 2020).  

Tamén dentro destas iniciativas destacan moitas realizadas en dous lugares que se 
podería dicir que son os máis emblemáticos no mundo do sendeirismo de España que 
son os Picos de Europa e os Pireneos. No caso dos Picos de Europa, existen diversas 
rutas relacionadas co contacto coa natureza sendo un exemplo os Aneis dos Picos de 
Europa que consiste nunha ruta circular que une todos os refuxios que hai nos Picos de 
Europa e que presenta unha elevada dificultade, pero permite coñecer os lugares máis 
inexplorados da zona. Inda así, hai moitas outras que son aptas para todos os públicos. 
Pero, destaca que se están creando diversas axencias de viaxe ou empresas 
especializadas en ofertar diferentes actividades que teñen o sendeirismo sostible como 
factor primordial, destacando Ecopicos, The Primitive Ways, Onisecoturismo ou 
Pronatura. Ademais, dende o goberno de Asturias estase a limitar moito o acceso aos 
enclaves naturais mediante o vehículo propio, proporcionando lugares para o 
estacionamento dos mesmos (Pomarada, 2022). De feito, nos Picos de Europa é un dos 
lugares que máis en conta se está tendo o tema da sustentabilidade en España e onde 
máis medidas se están aplicando. 

No caso dos Pireneos, convén destacar que dende o Parque Nacional dos Pireneos se 
trata de buscar que o turismo sexa sostible neste lugar, xa que inda que non viven 
residentes de xeito permanente, é precisa unha conservación da súa biodiversidade. 
Segundo (Cayron, 2022), dende a pandemia da COVID-19, moitas persoas se foron 
achegando a este lugar para fuxir da natureza, pero son persoas non de todo 
conscientes da importancia de preservar o medio polo que é preciso potenciar o 
transporte público, os aloxamentos ecolóxicos ou o consumo de produtos locais polo 
que se están desenvolvendo diversas iniciativas como “Espirit PNP” ou a axencia de 
viaxes GreenPyrenees que se encarga de realizar diversas actividades sostibles neste 
lugar.  

Inclusive, ao igual que outros países que xa se comentaron, recuperáronse antigas vías 
de ferrocarril que quedaron en desuso para convertelas en sendeiros. Esta iniciativa é 
coñecida como As Vías Verdes e son 2900 km que recorren toda España. É unha forma 
de reactivar a economía de territorios que quedaron empobrecidos dende que o tren 
non pasa ademais de aproveitar estes trazados (Vecchi, 2021).  

Imaxe 3: Vías Verdes de España. 

 

Fonte: Google. 

Tamén dende o Goberno se están levando a cabo plans de sustentabilidade nos 
destinos. A través da Subsecretaría de Turismo estanse finacionado por Comunidades 
Autónomas diversas iniciativas entre as que as relacionadas co sendeirismo, están moi 
presentes. Algúns exemplos relacionados co sendeirismo e recollidos en Secretaría de 
Estado de Turismo (2021)- Algúns exemplos son en Asturias no Val de Aller búscase 
desestacionalizar a demanda, xa que se centra principalmente no esquí, polo que dentro 
das súas propostas que son varias, está a creación de sendeiros temáticos sensoriais. 
Tamén, nesta comunidade, na comarca de Avilés financiouse a Eco Ruta Orígenes de 
Asturias para consolidar a parte cultural do Camiño de Santiago ao seu paso por Avilés 
no Camiño do Norte e no Camiño Francés ademais de recuperar o patrimonio da vila. 
Tamén, esta pretende mellorar a Senda Costa Norte que é un Sendeiro Azul da ADEAC 
(Asociación de Educación Ambiental e do Consumidor) e establecer un itinerario a pé e 
en bicicleta en Trasona. Tal e como indica este programa, a “interpretación do 
Patrimonio e a Sustentabilidade [...] van xogar un papel fundamental” (Secretaría de 
Estado de Turismo, 2021, p. 4). Outro exemplo está en Murcia, en Portmán que era 
unha pedanía da localidade de La Unión cunha poboación menor de 1.000 habitantes 
de tradición mineira que foi en decadencia polo que se busca por en valor o seu 
patrimonio mineiro facendo rutas de sendeirismo. Tamén, en Ourense, vaise financiar o 
programa de Ourense Termal onde entre outras accións relacionadas co termalismo, 
tamén se van financiar rutas de sendeirismo que teñan que ver co tema e que ofrezan 
a posibilidade de reactivar a economía local.  

Por outra banda, existen en España os Sendeiros Azuis da ADEAC que consisten en 
rutas que comunican portos e praias con bandeira azul tal e como indica o xornal La 
Voz de Galicia (2022). Estes sendeiros contan con paneis explicativos para descubrir o 
hábitat e a ruta a seguir ademais de ser accesibles para persoas con mobilidade 
reducida e para facer os seus elementos construtivos débense empregar materiais 
ecolóxicos e naturais. En Galicia, existen varios destes sendeiros, xa que as praias con 
bandeira azul son numerosas sendo algúns exemplos o Sendeiro da Costa da Morte, o 

Sendeiro da Ruta do Litoral Burelés, o Roteiro de Donón, ou Senda entre Faros das Illas 
Cíes (ADEAC, 2022).  

Isto fai ver todo o potencial que ten Galicia para ser un destino de turismo sostible. Pero, 
máis que iso, dende o Clúster de Turismo de Galicia afirman que “o turismo sostible, 
como en xeral o desenvolvemento sostible é unha obriga esencial e profunda, unha 
responsabilidade da nosa xeración e das xeracións vindeiras” (Quintás, 2021). Ademais, 
segundo este artigo, a sustentabilidade é un valor engadido onde todos se benefician e 
en Galicia hai un gran potencial de rutas de sendeirismo que cumpren con estes 
requirimentos como as Fragas do Eume, o Invernadeiro, o Xurés, Pena Trevinca ou a 
Serra do Courel, considerado o primeiro xeoparque galego.  

Pero tamén, hai diversas iniciativas para fomentar o sendeirismo sostible na 
Comunidade Galega como o proxecto Íntegro, que ofrece diferentes actividades de 
sendeirismo e talleres medioambientais para a xuventude, Aromatur que é unha 
empresa galega de rutas de sendeirismo e outras actividades que fomentan a 
sustentabilidade para o seu público obxectivo que son os turistas de luxo ou a aplicación 
móbil Sendegal, promovida pola Xunta de Galicia para coñecer as rutas homologadas 
galegas con valoracións e diferentes características ademais dos diferentes atractivos 
que se poden atopar nas mesmas a modo de estratexia para facer máis fácil esta 
actividade.  

Pero sen dúbida a que pode considerarse como a raíña das rutas de sendeirismo ou 
canto menos, unha das máis coñecidas e antigas de todo o mundo é o Camiño de 
Santiago. O Camiño de Santiago foi cambiando de connotación ao longo do tempo 
pasando de ser unicamente unha forma de expresión relixiosa a que hoxe en día sexa 
considerado unha ruta de sendeirismo na que as motivacións para realizala seguen 
sendo as relixiosas pero, poden ser de deporte, de desfrute persoal, desconexión, para 
pasar tempo con amigos, etc. Isto tivo como consecuencias que a afluencia de 
peregrinos fose en aumento e sexa unha ruta percorrida por persoas de todo o mundo, 
en especial o Camiño Francés.  

O problema está en que con tanta afluencia de turistas, en ocasións pódese levar a que 
existan prácticas que atenten contra o benestar e conservación da ruta sexan maiores. 
De feito, algúns destes problemas xa foron detectados tales como o ruído, as 
interferencias coa fauna e coa comunidade local, o lixo, o aumento de emisións, etc. É 
por iso polo que xa se están levando a cabo unha serie de iniciativas tales como a que 
creou a axencia de viaxes especializada Tee Travel que creou no 2017 o Camiño de 
Santiago “Clean” que segundo Sánchez (2020), é “unha forma sostible de experimentar 
a viaxe ata terras galegas con respecto polo medioambiente, xerar o menor impacto 
posible e conservar o entorno”. Con esta iniciativa, involúcrase a toda a rede local dende 
os agricultores como provedores de alimentos aos restaurantes, na oferta de coñecer 
algúns dos pobos máis bonitos de España. Tamén dende esta axencia fan ver algúns 
dos elementos que os turistas fan sen realidade darse conta pero que contribúen a xerar 
lixo contaminante no camiño, como deixar os seus restos a modo de recordo ao longo 
do mesmo ou tirar cabichas ao chan ocasionando un alto risco de incendio. Neste caso, 
se se quere ter un bo recordo, é moi convinte facer uso das Redes Sociais ou das 
cámaras fotográficas incorporadas nos teléfonos intelixentes. Ademais, moitas persoas 
recorren partes do Camiño en coches ou motocicletas, contribuíndo a que haxa unha 
maior cantidade de emisións. Inclusive, moitas persoas desvíanse do sendeiro orixinal 
entrando en propiedades privadas estragando hortos ou molestando ao gando, xestos 
con gran impacto no entorno e na economía local (Sánchez, 2020).  

Tamén hai diversas iniciativas que se están dando dende o sector da hospedaxe durante 
o Camiño como por exemplo, segundo esta noticia publicada en EFEverde (2018), no 
2015 iniciouse un proxecto por parte de Ecoembes no que nos ecoalbergues ou 
albergues sostibles dáselles aos turistas unhas bolsas reutilizables para que poidan 
transportar o seu lixo e poder reciclala nos contedores adecuados ademais de que aos 
albergues que sigan boas prácticas medioambientais outorgóuselles a insignia de 
hospitaleiro sostible. Tamén outra idea que se levou a cabo foi a visita dun “peregrino 
misterioso” aos posibles albergues candidatos e entre os que cumpran a normativa, 
sorteáronse 2000 euros para facer algunha mellora sostible.  

Inda así, a modo de vista xeral, o Camiño de Santiago ten entre as súas premisas a 
sustentabilidade e pode considerarse como unha forma de facer turismo moi 
revolucionaria no sentido medioambiental, porque é unha alternativa ao turismo 
convencional de sol e praia e o seu impacto tanto en emisións como en infraestruturas 
é moito menor.  

A importancia que ten analizar todas estas rutas de sendeirismo nestes países fai ver 
que a pesar de estar moi afastados entre si, a sustentabilidade é un eixo común que se 
pretende seguir e que demostra que é posible ter un gran rendemento sendo consciente 
coas accións que se levan a cabo e o seu impacto. Isto en relación co sendeirismo como 
actividade predominante que permite coñecer diversos lugares e culturas contribuíndo 
positivamente ao lugar e xerando un impacto mínimo.  

Por iso, no seguinte capítulo, tomando como referencia todas estas rutas, vaise realizar 
unha proposta de Camiño na Ribeira Sacra, zona de importante interese turístico que 
combina o patrimonio natural e cultural e que pode ser unha forma de seguir 
preservando os valores que a identifican.  

4. O caso de estudo. Planificación 
dun novo destino de sendeirismo 
sostible na Ribeira Sacra. 

4.1. O turismo na Ribeira Sacra, unha visión xeral.  
A continuación, unha vez estudado o que é o sendeirismo sostible e visto algúns 
exemplos a nivel internacional, nacional e rexional, vaise tratar a proposta de ruta deste 
traballo e o lugar onde está localizada que é a Ribeira Sacra.  

A Ribeira Sacra é unha zona xeográfica que comprende as marxes dos ríos Cabe, Sil e 
Miño localizada no sur da provincia de Lugo e no norte da provincia de Ourense. Esta 
está comprendida actualmente polos concellos da Peroxa, A Pobra do Brollón, A Pobra 
de Trives, A Teixeira, Bóveda, Carballedo, Castro Caldelas, Chandrexa de Queixa, 
Chantada, Esgos, Manzaneda, Monforte de Lemos, Montederramo, Nogueira de 
Ramuín, O Pereiro de Aguiar, O Saviñao, Pantón, Parada de Sil, Paradela, Portomarín, 
Quiroga, Ribas de Sil, San Xoán de Río, Sober, Taboada e Xunqueira de Espadañedo 
(Turismo de Galicia, s.d.). A extensión e os lugares que abarca pódense observar na 
imaxe 4.  

Imaxe 4: mapa de concellos e lugares da Ribeira Sacra. 

 

Fonte: Turismo de Galicia. 

Para saber o motivo polo cal a este lugar se lle chama Ribeira Sacra hai que remontarse 
á antigüidade, ao termo “Rivoira Sacrata”, achado nun escrito fundacional do Mosteiro 
de Montederramo no 1124 d.C. Dise que este nome provén da basta cantidade de 
mosteiros, igrexas, ermidas e cenobios que se poden atopar neste lugar. Non obstante, 
é unha afirmación moi controvertida xa que posteriormente, fíxose un estudo indicando 
que máis ben podía ter orixe no termo “rivoyra” polo que chegouse á conclusión que 
máis ben proviña de “carballo” e non de ribeira, algo que ten tamén sentido porque hai 

moitos carballos na zona. O certo é que é un tema a debate inda que a opción con máis 
apoios é a referida ao tema monástico.  

Como engadido, existen varios trazos distintivos que fan que a Ribeira Sacra sexa un 
lugar único e que ademais definen a pertenza ou non á mesma.  

Por un lado, a paisaxe, caracterizada por frondosos bosques caducifolios e o transcurso 
do río Sil. Pero sen dúbida, a nivel paisaxístico, a xoia da coroa é o Canón do Sil situado 
nos últimos 25 quilómetros de percorrido do Sil antes de desembocar no Miño, 
caracterizado por unha impresionante paisaxe rochosa, con enormes desniveis de gran 
altura compostos por bosques e bancais ou socalcos que son mostras da modificación 
da paisaxe polo home para o cultivo da vide e que consiste na superposición de terrazas 
ás que se lle pode denominar de diversas formas dependendo do lugar (Gómez Encinas 
& Martínez Moure, 2020).  

Pero, a paisaxe vai moi da man con outro dos elementos característicos desta zona que 
é o seu patrimonio cultural, un dos seus principais atractivos. Das características deste 
lugar xa foron conscientes os monxes na súa época e ao ser un emprazamento de 
recollemento ideal, comezaron a construír as primeiras ermidas realizando despois, 
outros cenobios e inmobles relixiosos (Gómez Encinas & Martínez Moure, 2020). Pero, 
tras isto, fóronse levantando edificios de maior envergadura coma mosteiros e igrexas 
convertendo á Ribeira Sacra no lugar con maior concentración de mosteiros románicos 
de toda Europa (Consorcio de Turismo da Ribeira Sacra, s.d.). Non obstante, o 
patrimonio cultural da zona non só se resume a iso senón que existen vestixios do 
megalitismo, da Idade do Bronce e da cultura castrexa ou dos romanos.  

Non só iso, senón que á hora de falar de patrimonio cultural, na Ribeira Sacra o 
patrimonio inmaterial tamén ten moita relevancia. Son numerosas as festividades como 
os Fachós de Castro Caldelas ou as formas de artesanía como a olería ou a viticultura 
que son únicas e exclusivas deste lugar.  

Convén dedicarlle unhas liñas á viticultura xa que é a actividade económica principal 
deste lugar e o seu traballo é moi característico. Este está moi condicionado polo 
escarpado terreo implicando que as construcións das viñas téñense que facer en forma 
de bancais, socalcos ou pataos- que son formas de denominar á construción en terrazas 
dependendo do lugar da Ribeira Sacra onde se pregunte-, facendo que o traballo do 
viño sexa realmente extremo e é por iso polo que se lle denominou “viticultura heroica”. 
Tamén é importante indicar que a variedade de uva máis cultivada é a mencía e que 
ademais conta cunha denominación de orixe vitivinícola que é a Ribeira Sacra (RS) 
amparada baixo o Consello Regulador da Ribeira Sacra (CRDORS) (Consello 
Regulador da Ribeira Sacra, s.d.).  

Polo tanto, tal e como se pode observar tanto a paisaxe como o patrimonio cultural e a 
viticultura son trazos característicos deste lugar e que ademais constitúen un todo 
inseparable, xa que se mesturan.  

Por outra banda, é convinte indicar que a Ribeira Sacra é unha zona 
predominantemente rural á excepción do seu principal núcleo de poboación que é 
Monforte de Lemos e en menor medida Chantada. De feito, consta con 66.675 
habitantes no ano 2021 segundo o IGE (Instituto Galego de Estatística), pero que debido 
ao envellecemento da poboación (cunha media duns 64 anos) esta viuse enormemente 
minguada nuns 20.000 habitantes en só vinte anos (Lorenzo, 2019).  

É por iso que a pesar de que a viticultura é a actividade principal, tívose que buscar 
unha forma de obter en ingresos na rexión motivo polo cal se decidiu apostar pola 
actividade turística.  

A Ribeira Sacra sen dúbida ten un potencial turístico tremendo xa que a súa riqueza 
patrimonial e paisaxística combinadas co enoturismo fan que sexa un lugar no que se 
poden practicar diversas modalidades turísticas atraendo ademais a diversos 
segmentos de demanda. 

Con este desexo de incentivar a actividade turística, no ano 2005 creouse o Consorcio 
de Turismo da Ribeira Sacra, un organismo que busca “establecer a cooperación das 
diferentes Administracións aos efectos de configurar un Plan de Dinamización Turística” 
(Gómez Encinas & Martínez Moure, 2020, p. 216). Polo tanto, o seu cometido é a 
planificación do desenvolvemento turístico da zona, creación da empresas turísticas, 
incentivar o emprendemento rural, a formación dos Recursos Humanos, atraer nova 
demanda e aumentar a oferta, entre outras. Pero, non só o Consorcio se dedica á labor 
de xestión turística na Ribeira Sacra senón que tamén interveñen o Ministerio de 
Comercio, Industria e Turismo, a Consellería de Innovación e Industria da Xunta de 
Galicia, a Subsecretaría de Turismo da Xunta de Galicia e os diversos concellos como 
organismos públicos e tamén a empresa privada a través do INORDE, a Confederación 
de Empresarios de Ourense ou a Asociación Provincial de Hostalaría de Lugo (Gómez 
Encinas & Martínez Moure, 2020).  

Dende estes organismos realizáronse diversas actividades para incentivar o turismo 
nesta zona e ademais, debido ao seu valor cultural e paisaxístico, dotóuselle de diversas 
figuras de protección moi importantes de cara á súa conservación que son a de Itinerario 
Cultural Europeo en 2004 por ser lugar de tránsito para os peregrinos xa que por esta 
zona pasa o Camiño Francés e o Camiño de Inverno; Reserva da Biosfera no ano 2021 
concedida pola UNESCO xunto coas Serras do Oribio e Courel e onde se inclúen nove 
espazos protexidos do lugar como o ZEC Río Cabe, o ZEC O Courel, ZEC Canón do Sil 
ou ZEC Bidueiral de Montederramo e 1.214 especies de flora (Consorcio de Turismo da 
Ribeira Sacra, s.d.); Ben de Interese Cultural no ano 2018 segundo o Real Decreto 166 
do 27 de decembro do 2018 considerado como “paisaxe cultural” e que foi o paso previo 
para presentar a súa candidatura a Patrimonio Mundial da UNESCO debido ás súas 
características físicas e morfoloxía cunha singularidade cuantitativa, as condicións 
climáticas especiais, o traballo vitivinícola, cesteiro e oleiro o seu legado histórico (Xunta 
de Galicia, 2017);e como figuras individuais LIC Canón do Sil e LIC Encoro dos Peares; 
ZEC Canón do Sil e ZEPVN Canón do Sil; Árbore Senlleira Castiñeiro de Entrambosríos; 
Área potencial de conservación do galópao común ou sapoconcho; Área Prioritaria de 
avifauna ameazada; Plan de Xestión do Lobo; Zona de protección de avifauna por liñas 
eléctricas (F.A., 2020).  

En canto ao seu desenvolvemento turístico, o turismo viuse como unha actividade que 
xerou riqueza e que podía ir da man da principal actividade económica que é a 
viticultura. O certo é que o contexto no mundo recente do turismo beneficiou á Ribeira 
Sacra como destino xa que dende fai uns anos estase producindo un esgotamento do 
turismo de masas e sol e praia. O que desexa o turista é realizar actividades diferentes 
e coñecer novos lugares sendo a satisfacción un elemento clave. Todo isto sen 
esquecer que tras a pandemia da COVID-19, as actitudes do turismo cambiaron, como 
xa se indicou ao principio deste traballo, polo que o turista busca afastarse das grandes 
aglomeracións de persoas e estar máis en contacto coa natureza.  

Por iso e polos seus propios atractivos, a Ribeira Sacra converteuse nun destino ideal 
para os novos requirimentos da demanda turística. É por iso que tanto dende a iniciativa 
pública como privada se levaron a cabo diversas actuacións para potenciar esta 
actividade.  

En primeiro lugar, como actividade a destacar son os paseos en catamarán polo Canón 
do Sil actividade moi popular entre os visitantes. Consisten en rutas de hora e media 
dende o embarcadoiro de Abeleda-Doade ou Santo Estevo de Ribas de Sil pasando 
polo propio Canón e observando así os enormes desniveis e a paisaxe. Ademais, dende 
este pódese observar ou o Mosteiro de Santa Cristina de Ribas de Sil ou o de Santo 
Estevo de Ribas de Sil (Xunta de Galicia, 2022).  

Por outra banda, a visita a miradoiros dende os cales se pode observar a paisaxe é 
outra das actividades máis salientables. De feito, actualmente a Ribeira Sacra conta 
cuns 50 miradoiros a cada un dos lados dos principais ríos.  

En relación a este tímido despegue de visitantes, incentivouse a recuperación de moitos 
bens patrimoniais sendo un caso moi importante o de Santo Estevo de Ribas de Sil, 
hoxe en día convertido en Parador de Turismo, un xeito de incrementar a oferta de 
aloxamento e de recuperar o patrimonio (Gómez Encinas & Martínez Moure, 2020).  

Con esta recuperación patrimonial o turismo aumentou enormemente debido a toda esta 
concentración de mosteiros, a pesar de que hai moitos outros bens inda sen recuperar 
como é o caso de San Paio de Abeleda ou de Santa Cristina de Ribas de Sil que se está 
restaurando parcialmente.  

Por outra banda, dende as adegas comezáronse a dar visitas e catas guiadas para os 
visitantes o que xunto coa Denominación de Orixe Ribeira Sacra e a calidade dos viños 
da zona, fixo que a Ribeira Sacra se convertese nun importante destino enoturístico 
incluída de feito dentro da ACEVIN (Asociación Española de Cidades do Viño).  

Con todo este xiro orientado cara o turismo, o certo é que o número de visitantes que 
se comezaron a achegar á Ribeira Sacra foi en aumento. Tal e como se pode observar 
na gráfica 1, este aumento foi crecendo constantemente á excepción do ano 2012 
debido á crise económica e no 2020 pola pandemia da COVID-19 durante a cal non se 
podía viaxar.  

Gráfica 1: evolución do número de noites na Ribeira Sacra dende o ano 2011 ata 
o 2021. 

 

Fonte: elaboración propia a través dos datos do IGE. 

0

100000

200000

300000

400000

2011 2012 2013 2014 2015 2016 2017 2018 2019 2020 2021

N
oi

te
s

Anos

Evolución do número de noites na Ribeira Sacra 
dende o ano 2011 ao 2021



41 
 

Debido a este auxe do turismo que é preciso controlar e regular, dende o Consorcio de 
Turismo da Ribeira Sacra creouse un Plan de Dinamización Turística (Consorcio de 
Turismo da Ribeira Sacra, s.d.) en colaboración con diversos órganos institucionais. 
Neste plan, que data do 2005, mesmo ano de creación do Consorcio, xa se busca que 
a Ribeira Sacra sexa un destino turístico non masivo debido ás propias características 
do destino e tipo de turista que se achega á zona. A Ribeira Sacra é considerado como 
un lugar ideal para o slow tourism no sentido de que o seu emprazamento é idóneo para 
esa nova tendencia no sector de realizar certas prácticas onde o impacto 
medioambiental se vexa reducido, que a experiencia sexa máis auténtica e interactiva 
coa poboación local e vincularse co territorio habendo un consenso entre destino 
turístico e produto (Gómez Encinas & Martínez Moure, 2020) xa que a maior 
coñecemento da Ribeira Sacara, máis servizos se necesitan.  

Xunto a isto, no 2020 dende o Consorcio de Turismo creouse un Plan de 
Sustentabilidade Turística. Un plan estruturado en cinco piares e con vinte e oito 
medidas específicas. Este plan terá unha vixencia de tres anos e conta cunha inversión 
de 2.000.000 de euros, coste sufragado pola Secretaría de Estado de Turismo, a 
Axencia de Turismo de Galicia e o Consorcio de Turismo da Ribeira Sacra. Os 
obxectivos son garantir a sustentabilidade ambiental, económica e social ante o 
incremento da demanda do destino, que se está consolidando. Este plan xira en torno 
a 5 eixes que son a mobilidade sostible; a paisaxe cultural; a transformación competitiva; 
o produto, marketing e intelixencia turística; e a gobernanza participativa (Consorcio de 
Turismo da Ribeira Sacra, s.d.). Polo tanto, con estas medidas vanse mellorar diversos 
aspectos en prol de conseguir un desenvolvemento turístico sostible, algo moi en 
relación co tema principal do traballo. Ademais, contar cun Plan de Sustentabilidade 
Turística é moi importante para o correcto desenvolvemento das actividades que se 
realizan na zona e para a oferta de servizos así como crear uns comportamentos na 
demanda que sexan beneficiosos para todas as partes.  

Por outra banda, é importante saber cal é o perfil do turista que se achega á Ribeira 
Sacra xa que esta información aporta datos sobre as modalidades de turismo que se 
realizan ou o nivel de concienciación sobre a sustentabilidade entre outras. Isto pódese 
observar a través do traballo de Carballo Meiriño, Fraiz Brea, Araújo Vila, & Rivo López 
(2016) onde analizan os segmentos de demanda da Ribeira Sacra. Segundo o seu 
traballo, o perfil do turista na Ribeira Sacra caracterízase por: 

Táboa 3: perfil do turista que se achega á Ribeira Sacra. 

Características persoais -47% homes e 53% mulleres 
-Idade comprendida entre os 31 e 50 

anos. 
-Estudos universitarios ou secundarios. 

-Nacionais un 91,9%. O destino 
internacional máis importante é Francia 

cun 3,5%. 
- A provincia que máis aportes 

proporciona é Barcelona cun 24% 
seguida de Madrid cun 20,8% e Galicia 

cun 21,9%. 
-A ocupación na empresa privada é do 

45,6%, no sector público un 22,3% e por 
conta propia un 12,7%. 

Realización da viaxe - En compañía da familia un 
58,6%, en parella un 24,3% e con 

amigos un 12,5%. 
- Medio de transporte empregado: 

vehículo propio: 88,6%. 
- Coñecemento da zona: 
recomendación de coñecidos 

50,7%, experiencia propia 34,7%, 
folletos ou guías 12,7%, Internet 

10%. 
- Motivacións da visita: contacto 

coa natureza 6,2%, afastarse da 
presión ou estrés 6,2%, coñecer 
novos lugares 6%, facer cousas 
diferentes 5,9%, desfrutar con 

familia ou amigos 5,8% e 
enriquecemento intelectual 5,6%. 

Estancia - Duración: excursión dun día 
25,4%, de unha a dúas noites 
19,5%, de tres a seis noites 

33,3%, de sete a catorce noites 
12,7%, quince ou máis días 

9,1%. 
- Aloxamento: vivenda de amigos 

ou familia 28,5%, casa de turismo 
rural 27,1%, segunda residencia 

12,8%. 
- Categoría dos establecementos: 

hotel de catro estrelas 10,3%, 
hostal ou pensión 7%, camping 

5,3%, hotel de unha a tres 
estrelas 5,1 %. 

- Reserva de aloxamentos: 
directamente 76%, sen reserva 
19,9%, mediante axencia 4,1%. 

Actividades realizadas - Visita de monumentos 90,4%. 
- Paseos a pé 89,6%. 

- Excursións en coche 85,2%. 
- Rutas en barco 81,7%. 

- Comer en restaurantes 70,7%. 
- Visita adegas: 43, 7%. 

Visitas anteriores - Ningunha 55,8%. 
- Unha vez 9%. 

- De dúas a sete veces 14,2%. 
- Máis de sete veces 21%. 

Avaliación global do destino turístico - Moi satisfeito 25,4%. 
- Bastante satisfeito 69%. 

- Algo satisfeito 4,6%. 
- Neutro 1%. 

Intención de regresar: 
- Moi probable 41,3%. 

- Bastante probable 26,9%. 
- Algo probable 22,1%. 

- Resto 9,8%. 
Intención de recomendar: 

- Moi probable 56%. 
- Bastante probable 32% 

- Algo probable 9,6%. 
- Resto 1,7%. 

Fonte: (Carballo Meiriño, Fraiz Brea, Araújo Vila, & Rivo López, 2016). 

Pero, tamén son de utilidade os datos recollidos a través de cuestionario realizado pola 
autora deste traballo que poden axudar a complementar este traballo datado do 2016 
con datos máis actuais.  

 Polo tanto, tal e como se pode observar na presente táboa e máis no cuestionario 
lanzado, o perfil do turista que se achega á Ribeira Sacra é por un lado bastante 
equilibrado en canto a número de homes e mulleres ademais de que son de mediana 
idade ou rapaces entre 21 e 30 anos con estudos universitarios, grao superior ou 
secundario polo que a maioría teñen unha cualificación alta. Isto vai en certa medida en 
relación co nivel de ingresos xa que destaca a cifra de entre 10000 e 20000 € anuais, 
unha cifra media. Ademais, a súa ocupación é maioritariamente na empresa privada.  

Os turistas son procedentes de España, é dicir, son turistas nacionais, sendo a provincia 
que aporta máis visitantes Barcelona. No caso dos visitantes galegos, no cuestionario 
formulado destacaron as persoas que pertencen ao municipio de Castro Caldelas (dato 
que tamén ten relación co tipo de persoas ás que lles chegou a enquisa) pero tamén 
destacaron persoas dos concellos limítrofes como A Pobra de Trives ou a Teixeira polo 
que haberá moitas respostas de persoas residentes. Pero chama a atención o dato de 
Vigo, un dos lugares con maior procedencia dos enquisados, tamén en relación co perfil 
do turista da Ribeira Sacra onde os vigueses son predominantes. Destaca tamén outras 
procedencias de fora de Galicia como o caso de Andalucía, Aragón ou Madrid. Neste 
caso, ningún estranxeiro respondeu á enquisa.   

Por outra banda, acostuman realizar as súas viaxes acompañados, ou ben coa familia 
sobre todo ou coa parella e amigos achegándose no seu vehículo propio e grazas á 
recomendación de coñecidos seus. As motivacións máis comúns son estar en contacto 
coa natureza e afastarse do estrés e isto explica a procedencia urbanita dos visitantes.  

Convén salientar que a maioría dos visitantes viñeron á Ribeira Sacra máis de tres 
veces, o que implica que a posibilidade de volver é elevada, algo que beneficia á ruta 
de sendeirismo proposta xa que cunha boa promoción, pode significar o regreso á 
Ribeira Sacra de moitos turistas que xa a visitaron ou a coñecen creando así un cliente 
fiel.  

Tamén é importante saber cando visitan os turistas a Ribeira Sacra destacando as 
vacacións de verán, as pontes festivas e as fin de semana. Polo tanto, a duración da 
estancia pode ser variada, en consonancia cos días dispoñibles que teña o visitante. A 
gran maioría dos enquisados coñeceron a Ribeira Sacra polo método máis tradicional e 
que máis fidelidade implica que é a recomendación de coñecidos. Polo tanto, é moi 
importante que o turista que se achegue á Ribeira Sacra se vaia satisfeito coa súa visita 
para asegurar o retorno pero tamén para que recomende o destino.  

Os visitantes acostuman normalmente vir coa familia, coa súa parella ou con amigos e 
soen estar un día ou entre dous ou tres días. A idea de ofertar unha ruta de sendeirismo 
en sete etapas pode ser un xeito de alongar a estadía de moitos visitantes na ribeira 
sacra e polo tanto, aumentar os remanentes que quedan na zona e chegar a máis 
lugares, non só os máis turísticos.  



44 
 

En canto a tipos de aloxamento, normalmente os turistas hospédanse en hoteis, en 
casas de turismo rural ou maioritariamente en casas de amigos e familiares. Isto último 
pode ser algo beneficioso por un lado, xa que se se deciden a facer a ruta, non terán 
tantos gastos iniciais pero por outro ao ter que durmir preferiblemente noutros lugares, 
farán gasto en establecementos hoteleiros. Non obstante, ser un hándicap para durmir 
e facer a ruta que se propón neste traballo xa que habería que pagar aloxamento. Tamén 
hai que ter en conta que hai xente que se hospedou en diferentes tipos de aloxamento, 
dependendo das diferentes veces que viñeran á zona. Tamén é convinte salientar que 
á hora de reservar o aloxamento, acostuman facelo por vía directa.  

Isto tamén vai en consonancia coa seguinte pregunta que é o gasto diario aproximado 
por persoa. Convén indicar que se gastaron maioritariamente menos de 50 € ou entre 
50 e 100 €. Isto fai ver a Ribeira Sacra non é un destino caro, polo que é apto para todos 
os petos e a opción de facer o Camiño do Monxe tampouco implicaría un gasto moito 
maior. 

Á hora de ter en conta as actividades a realizar, en xeral os turistas na Ribeira Sacra 
realizan diversas actividades que se ofertan neste lugar tales como visitar monumentos, 
moi ligado aos mosteiros e amplo patrimonio cultural; realizar paseos a pé debido a que 
hai diversas rutas de sendeirismo e ademais para chegar a algúns miradoiros hai que 
andar; realizan excursións en coche xa que para desprazarse por este lugar o emprego 
do automóbil é imprescindible debido a que a extensión quilométrica é moi grande; 
tamén se fan rutas en barco debido ao servizo de catamarán; comer en restaurantes xa 
que nesta zona se pode desfrutar da gastronomía típica galega; e visitar adegas pola 
importancia vitivinícola que xa se comentou. Todas estas actividades que son as máis 
populares quedarían englobadas na ruta do Camiño do Monxe, un punto a favor moi 
importante para esta ruta. Ademais de que a maioría dos turistas realizaron sendeirismo 
na Ribeira Sacra polo que é un aspecto moi interesante a ter en conta.  

Tal e como se pode analizar, as actividades que se realizan na Ribeira Sacra son todas 
moi relacionadas cos seus principais atractivos destacando o interese pola natureza, o 
patrimonio e o viño. Tal e como indican Carballo Meiriño, Fraiz Brea, Araújo Vila, e Rivo 
López (2016), é necesario ofertar paquetes e rutas que combinen estes tres atractivos 
xa que a falta de tempo non é un problema deste tipo de visitantes, polo que hai moitas 
opcións de oferta de recursos combinados que poden supoñer estancias máis longas. 
Tamén teñen en conta que a pesar de ser turistas, o seu comportamento é o dun 
excursionista xa que regresan ao aloxamento familiar ao remate do día polo que as 
actividades non poden ser de máis dun día preferiblemente. Ademais, como xa coñecen 
o destino con anterioridade, os principais atractivos non lles van chamar tanto a atención 
polo que é necesario reinventarse para poder consolidar esta demanda a través de por 
exemplo, o turismo enolóxico ou o turismo activo. Neste caso, a ruta que se propón 
neste traballo podería contar como un xeito de innovar ademais de funcionar como un 
paquete turístico per se xa que como se vai explicar, presenta unha variedade de 
atractivos.  

Tamén é de relevancia para este traballo preguntar se os enquisados fan deporte. 
Convén indicar que un número bastante elevado de persoas non o realiza, 
concretamente 24. Pero, dentro dos que si que fan deporte, destacan os sendeiristas 
que tamén son 24, os ciclistas e as persoas que practican pádel e tamén hai varios que 
practican o fútbol. En xeral, a maioría dos enquisados (inda que a diferencia é pequena) 
non practican sendeirismo con frecuencia, un 54,5% fronte ao 44,8%. Dentro disto, 
convén indicar que a maioría dos enquisados non pertence a ningunha asociación ou 
club de sendeirismo, é dicir, non están federados. 



45 
 

En contraposición da opinión dos turistas, hai que indicar que na enquisa realizada se 
fixo unha sección de preguntas para que fosen respondidas polos residentes acerca da 
súa opinión sobre o turismo.  

No caso dos residentes, para estes o turismo é unha actividade beneficiosa 
economicamente falando e tamén consideran maioritariamente cun 94,5% das 55 
respostas que aporta positivamente á comunidade local. Para estes, os problemas dos 
que máis se queixan os residentes enquisados son a carencia de infraestruturas, as 
comunicacións, a escaseza de oferta de aloxamento e restauración, a limpeza (montes, 
camiños, patrimonio, etc.) e a promoción do destino.  

Isto fai ver que inda que hai algúns problemas relacionados co turismo, inda non é un 
destino turístico moi masificado nin que a actividade turística interfira de xeito negativo 
coa comunidade local, o cal é importante, porque así é máis sinxelo aplicar medidas de 
prevención das externalidades negativas que trae consigo o turismo e conseguir ser un 
destino sostible plenamente.  

Isto fai ver tamén que o sendeirismo é unha desas actividades que é convinte incentivar 
e de feito, os residentes apoian que isto sexa así cun 90% das respostas e cun 94,5% 
que considera que é unha actividade beneficiosa na zona. Dentro disto, para os 
residentes, en canto ó sendeirismo se refire, inciden en que é necesario facer melloras 
na limpeza dos sendeiros, na súa sinalización e na súa promoción ademais de que 
consideran indispensable crear novas rutas. Dos residentes enquisados, un 74,5% 
realizou algunha ruta de sendeirismo na Ribeira Sacra. 

4.2. O sendeirismo na Ribeira Sacra.  
Pasando a tratar o tema das actividades de turismo activo, na Ribeira Sacra, pódense 
atopar unha gran cantidade de rutas de sendeirismo. Como xa se puido observar no 
perfil do visitante, hai un gran gusto por facer paseos a pé que poden ser de máis ou 
menos quilómetros. Certo é que o potencial paisaxístico e a natureza deste lugar fan 
propio o desenvolvemento deste tipo de rutas e se estea apostando polo mesmo xa que 
é un bo xeito de coñecer esta zona e moi en coherencia coas tendencias do turismo 
actual.  

De feito, na enquisa lanzada, tanto residentes como turistas que si que realizaron 
algunha vez sendeirismo na Ribeira Sacra tiveron que responder unha serie de 
cuestións relacionadas co tema. Destas puidéronse extraer diversas conclusións tales 
como que as persoas que fan sendeirismo na Ribeira Sacra acostuman facelo 
maioritariamente máis de tres veces cun 65.3% e un 30,6% fixéronas dúas ou tres 
veces. Isto implica que a posibilidade de repetir é moi elevada. A maioría coñecéronas 
por recomendación de coñecidos, ao igual que pasa co destino, pero aquí entra en xogo 
o papel de Internet e das Redes Sociais, unha ferramenta que hai que ter moi en conta 
como medio de promoción dun destino turístico. De feito, a pesar de que a maioría dos 
enquisados non consultaron ningunha web especializada en sendeirismo, hai bastantes 
persoas (8) que consultaron Wikiloc e 4 que consultaron a páxina de Turismo de Galicia 
o que implica que este pode ser un recurso interesante.  

As persoas que realizaron sendeirismo consideran que non son suficientes as rutas 
existentes nun 40,3% dos casos en un 38,9% que si. Aquí a opinión está máis 
equiparada. Neste caso, poderíase pensar que é un punto negativo para a proposta de 
ruta, pero convén salientar que esta reune varias rutas xa existentes.  

Destaca tamén que os aspectos peor valorados do sendeirismo na Ribeira Sacra son o 
estado de conservación das rutas, a sinalización e o grao de implicación da comunidade 
local onde a cualificación regular predomina. O mellor valorados é a conservación da 
fauna e da flora autóctonas. Isto en relación con que en xeral cun 90,3% consideran que 
as rutas de sendeirismo si que son respectuosas co medio ambiente ao igual que 
consideran cun 93,1% que contribúen a conservar o patrimonio cultural en un 97,2% 
que contribúen positivamente coa comunidade local. Para os sendeiristas, habería que 
mellorar o mantemento, a sinalización e a publicidade das rutas na Ribeira Sacra, datos 
moi a ter en conta á hora de planificar a ruta proposta. Sete dos enquisados non 
melloraría nada. A maioría destaca como positivo a paisaxe, a natureza, o patrimonio 
cultural e as vistas e a beleza.  

Cando se lles pregunta se realizarían unha ruta de sendeirismo de nova creación, hai 
bastantes persoas que responden con tal vez cun 16,7% das respostas pero a maioría, 
un 81,9% si que estarían dispostos a facela, un dato moi a favor do Camiño do Monxe. 

Tras isto, hai que facer referencia á oferta en canto a rutas de sendeirismo que conta a 
Ribeira Sacra. En primeiro lugar, esta presenta catro itinerarios de longo percorrido que 
son o Itinerario Canón do Sil, o Itinerario Canón do Miño, o Camiño de Inverno e o 
Camiño de Santiago Francés. Realmente non son rutas de sendeirismo ao uso senón 
que son tramos ou etapas doutros camiños de maior envergadura. No caso do Camiño 
de Santiago Francés, este pasa polo concello de Portomarín que pertence á Ribeira 
Sacra e en canto ao Camiño de Inverno, este era a alternativa cando os peregrinos non 
podían pasar por O Cebreiro e tiñan que chegar a Santiago de Compostela polo que 
buscaron unha alternativa desviándose en Ponferrada, aproveitando o curso do río Sil 
para chegar aos concellos da Ribeira Sacra de Quiroga, Monforte de Lemos e Chantada 
e dende aí seguir ata Lalín e despois Santiago. Polo tanto, estas dúas alternativas de 
Camiño de Santiago teñen o seu paso pola Ribeira Sacra inda que non sexa na súa 
totalidade. Tamén, como rutas de longo percorrido, destaca o Itinerario Canón do Sil 
que é un percorrido circular que aproveita outros pequenos e percorre dende o pobo de 
San Clodio ata os Peares sumando uns 200 quilómetros e que ao ser circular, pódese 
comezar onde se desexe. O mesmo pasa co Itinerario do Canón do Miño que comeza 
nos Peares ata Taboada pasando polos municipios lugueses de Pantón, O Saviñao, 
Taboada, Chantada e Carballedo e que tamén enlaza outros sendeiros (Consorcio de 
Turismo da Ribeira Sacra, 2021).  

Por outra banda, na Ribeira Sacra tamén cabe a posibilidade de realizar rutas en BTT 
ou bicicleta de montaña ao longo de 110 quilómetros destacando a labor dos concellos 
de Nogueira de Ramuín e Parada de Sil. Son rutas con diferentes niveis de dificultade 
inda que debido á complexa orografía, acostuman ter un nivel de esixencia elevado 
(Consorcio de Turismo da Ribeira Sacra, 2021).  

Pasando ás rutas de sendeirismo propiamente ditas, estas poden estar homologadas 
ou non no sentido de que as primeiras están sinalizadas e rexistradas e as outras non, 
sendo principalmente pistas ou camiños que teñen outros usos como poden ser os 
agrícolas pero que tamén poden ser empregados para camiñar.  

No caso das homologadas, segundo o Consorcio de Turismo da Ribeira Sacra (2021), 
a Ribeira Sacra conta cun total de 23 rutas de sendeirismo. Por un lado, atópase a ruta 
do Miño, no concello da Peroxa, cuns 11 quilómetros de lonxitude. Pero tamén hai outras 
nas que se pode observar o bosque típico da Ribeira Sacra ademais de certos enclaves 
históricos como é o caso da Ruta dos Bosques Máxicos en Castro Caldelas; o sendeiro 
do miradoiro de Matacás onde ademais se pode observar unha das perspectivas máis 

impresionantes da Ribeira Sacra; a Ruta dos Viñedos de Belesar;  a ruta do Bidueiral 
de Gabín en Montederramo que pasa pola Rede Natura do Bidueiral de Montederramo; 
a ruta de Maquino Largaño en Nogueira de Ramuín; a Ruta Granítica de Moura tamén 
en Nogueira de Ramuín con espectaculares vistas ao mosteiro de Santo Estevo de 
Ribas de Sil e onde se poden observar diversas formacións graníticas; a ruta do Loio en 
Paradela; a ruta da Lagoa de Lucenza; a ruta da Cubela; o sendeiro dos Viñedos da 
Ribeira Sacra; a ruta dende Doade a Augasmestas; e a ruta da Teixeira (Consorcio de 
Turismo da Ribeira Sacra, 2021). 

Tamén, rutas que xa teñen gran pasado histórico ou nas que o patrimonio histórico ten 
alta relevancia como o Camiño Real que pasa polo mosteiro de San Pedro de Rocas, o 
máis antigo da Ribeira Sacra; a ruta da Fervenza de Augacaída e o Castro de Marce na 
que ademais de ver unha das fervenzas máis altas de Galicia, pódese observar un 
poboado castrexo; a ruta de Cibrisqueiros a San Cosmede en Pantón onde hai 
enterramentos antropomorfos; a ruta dende Parada de Sil ao mosteiro de Santa Cristina 
que aproveita os antigos camiños de carros dende a praza de Parada de Sil ata chegar 
ao mosteiro; a ruta do Canón do Río Mao que ademais de que na mesma se poden 
atopar espectaculares vistas, tamén se poden observar os restos da antiga Fábrica da 
Luz e a necrópole medieval de San Vitor de Barxacova; o Camiño Vello de Aldosende 
en Paradela que se fixo tras a anegación do terreo pola construcción do encoro de 
Belesar; a ruta do Ouro e do Ferro; a ruta da Capela de San Vitorio á Mina de Veneira; 
o Camiño do Ferradal onde se viaxaba o mineral das minas da montaña en Quiroga; ou 
a ruta da Ribeira Sacra do Miño (Consorcio de Turismo da Ribeira Sacra, 2021).  

Aquí realizouse unha clasificación segundo o tipo de ruta no sentido de se a 
preponderancia a ten o patrimonio natural ou o patrimonio histórico inda que é bastante 
complexo facer esta división debido a que ambos están totalmente integrados na Ribeira 
Sacra. É por iso que tamén é importante ver que concellos teñen máis rutas de 
sendeirismo homologadas tal e como mostra a táboa 4, para saber a importancia que 
se lle da a esta actividade dentro da administración pública.  

Táboa 4: rutas homologadas na Ribeira Sacra e concellos nos que se sitúan. 

Nome da ruta Concello 
PR-G 179 Ruta do Miño A Peroxa 

PR-G 213 Ruta dos Bosques Máxicos Castro Caldelas 
PR-G 23 Sendeiro do Miradoiro de 

Matacás 
Castro Caldelas 

PR-G 183 Ruta dos Viñedos de Belesar Chantada 
PR-G 4 Camiño Real de San Pedro de 

Rocas 
Esgos 

PR-G 182 Ruta do Bidueiral de Gabín Montederramo 
PR-G 178 Ruta de Maquino Largaño Nogueira de Ramuín 
PR-G 253 Ruta Granítica de Moura Nogueira de Ramuín 

Ruta da ferveza de Augacaída-Marce Pantón 
PR-G 181 Ruta de Cibrisqueiros-San 

Cosmede 
Pantón 

PR-G 98 Canón do Sil- Santa Cristina Parada de Sil 
PR-G 177 Ruta do Canón do Río Mao Parada de Sil 

PR-G 14 Ruta do Loio Paradela 
PR-G 249 Camiño Vello de Aldosende Paradela 

Ruta do Ouro e do Ferro Pobra do Brollón 

PRG-242 Ruta da Capela de San Vitorio 
á Mina de Veneira 

Pobra do Brollón 

PR-G 187 Camiño do Ferradal Quiroga 
PR-G 184 Ruta da Lagoa da Lucenza Quiroga 

PR-G 180 Ruta da Cubela Ribas de Sil 
PR-G 86 Sendeiro dos viñedos da 

Ribeira Sacra 
Sober 

PR-G 157 Doade-Augasmestas Monforte de Lemos, A Pobra de Brollón 
e Sober. 

PR-G 162 Ruta da Ribeira Sacra do 
Miño 

O Saviñao e Pantón 

PR-G 224 Ruta da Teixeira A Teixeira 
PR-G 137 Ruta dos Soutos de Cesuris Manzaneda 
PR-G 138 Ruta do Val do Glaciar de 

Prada 
Manzaneda 

Fonte: elaboración propia a través dos datos de (Consorcio de Turismo da Ribeira 
Sacra, 2021). 

Tal e como se pode observar, a maioría de concellos contan cunha ruta ou dúas. Convén 
destacar que por exemplo o concello de Monforte de Lemos non presenta ningunha ruta 
de sendeirismo de seu, só a de Doade en colaboración con outros concellos, inda que 
pode ser porque é o concello máis urbano de todos. Por outra banda, tamén hai que 
salientar que no concello de A Teixeira que é moi rural, só exista unha ruta de 
sendeirismo ao mesmo que Montederramo. No resto de concellos, como se pode 
observar, predomina a existencia de dúas opcións de ruta. Por outra banda, tamén hai 
concellos que non teñen ningunha ruta de sendeirismo homologada como Bóveda, 
Carballedo, Portomarín-inda que por aquí como xa se indicou, pasa o Camiño de 
Santiago-, Taboada e Xunqueira de Espadanedo.  

Tamén hai que indicar que neste cadro non están incluídas as rutas dos concellos de 
nova incorporación na Ribeira Sacra como Pereiro de Aguiar, San Xoán de Río e A 
Pobra de Trives, inda que se incluíron dúas do concello de Manzaneda.  

Isto implica que si que é certo que existen varias opcións de rutas de sendeirismo, pero 
hai concellos que as están potenciando máis que outros. Tamén a relación coa afluencia 
turística é existente xa que son os concellos con máis número de turistas os que ofrecen 
maiores posibilidades de rutas de sendeirismo e actividades en xeral, pero tamén fai 
pensar que ao mellor se o sendeirismo se potenciase máis se podería crear un nov 
atractivo para aumentar o número de visitantes do concello en cuestión. 

De feito, apostar polo sendeirismo é algo relevante na Ribeira Sacra, xa que o certo é 
que o a súa paisaxe e características son idóneas para este tipo de actividade. E non 
só iso senón que tal e como se comentou xa, O Plan de Desenvolvemento Sostible da 
Ribeira Sacra abrangue entre os seus eixos estratéxicos actividades que cumpran con 
diversos obxectivos sendo o sendeirismo unha actividade idónea, xa que promulga a 
mobilidade sostible; o coñecemento da paisaxe cultural; ou a transformación competitiva 
(ofrecendo un novo tipo de actividade que inda se está desenvolvendo dentro do mundo 
do turismo xa que antes estaba máis orientada a deportistas). Ademais, apóstase polo 
márketing e a intelixencia turística xa que coas novas tecnoloxías pódense facer rutas 
moito máis interactivas e próximas a varios tipos de clientes e a gobernanza participativa 
onde é necesaria a implicación pública para financiar a creación destas rutas, pero 
tamén para o seu mantemento.  

Á parte de haber diversas propostas para facer sendeirismo, nesta zona hai algunhas 
empresas que se dedican a organizar rutas pola zona como o caso de Celtia Travel ou 
Máis que Románico pero máis enfocadas na parte lucense da zona (Xeitura, 2020; Máis 
que románico, turismo cultural, s.d.).  

Tamén, realízanse certos eventos deportivos relacionados co mundo do sendeirismo 
como por exemplo (Senderismo Galicia, s.d.) as andainas outonizas na Pobra do Brollón 
nas que os veciños son os encargados de recibir aos visitantes e son un ciclo de 
andainas realizadas entre outubro e novembro; a andaina polo Corazón de Galiza-
primavera pola Ribeira Sacra que se realiza no mes de xuño en Chantada; a andaina e 
Trail non competitivo Bidueiral de Montederramo; a andaina da Castaña en Parada de 
Sil; o trail Ribeira Sacra en Luintra (Nogueira de Ramuín); a Heroica en Parada de Sil; 
a Castro Caldelas Vegan Trail que é unha carreira vegana con diferentes tipos de 
percorridos; a Spain Backyard Ultra en Castro Caldelas consistente nun percorrido en 
bucle de 6,7 quilómetros para facer nunha hora e o vencedor é quen aguante máis 
tempo facendo este bucle. É unha das carreiras máis esixentes de España; o Quiroga 
Trail Challenge e o Quiroga Night Trail; a Carreira Canón do Sil que forma parte do 
Campionato Galego de Clubes de Montaña; a Extrema Manzaneda; o Chandrexa Trail; 
a Subida de Rocas-O Eirado en Esgos; o Trail Desafío San Mamede; o Trail Running 
Centre Castro Caldelas e a Ruta BTT Parada de Sil.  

Tal e como se pode observar, existen varias carreiras e andainas organizadas, inda que 
a maioría son en inverno e outono, unha boa idea para a desestacionalización, inda que 
o seu número podería ser maior ademais de que son máis enfocadas para persoas que 
si que teñen un rendemento deportivo e unha boa preparación física. Non son polo tanto, 
tan destinadas ao turismo con guía.  

Tamén destaca que os concellos que máis apostan por este tipo de andainas son os da 
parte ourensá, sobre todo Castro Caldelas e Parada de Sil e na parte luguesa, Quiroga.  

4.3. A proposta de ruta de sendeirismo. O 
Camiño do Monxe.  

Un dos aspectos clave neste traballo é facer unha proposta de ruta de sendeirismo 
ideada por un dos habitantes da Ribeira Sacra que busca explotar os atractivos da zona, 
evitando ao máximo as súas debilidades e todo pensado dun xeito sostible tanto 
medioambiental como socialmente.  

Esta ruta en cuestión ten como nome “O Camiño do Monxe”. Segundo o seu creador, 
Javier Rodríguez Pintos, o nome desta ruta é así debido a que este sendeiro discorre 
por importantes enclaves de patrimonio cultural que son seis mosteiros, dous castelos 
e varias igrexas e capelas (Queijeiro, 2022). Tal e como lle indica á autora deste traballo 
a través dunha entrevista, tamén pensou neste nome porque ten como orixe a distancia 
entre mosteiros e facendo un paralelismo coa historia dun monxe que ía dun mosteiro a 
outro, que no caso de facer a ruta, sería identificado co sendeirista. Tamén lle da moita 
importancia ao mosteiro de Montederramo, no que apareceu por primeira vez o termo 
“Ribeira Sacra” e que foi un dos máis relevantes da época medieval.  

Pero para desenvolver e planificar unha ruta deste calibre é preciso antes de nada 
realizar unha análise DAFO para coñecer as debilidades, ameazas, fortalezas e 
oportunidades que presenta o lugar e como alcanzar así o máximo rendemento. Polo 
tanto, a continuación, na táboa 5 vaise presentar un DAFO da Ribeira Sacra pero 

enfocado a diversos factores que poden condicionar o sendeirismo como actividade a 
desenvolver.  

Táboa 5:DAFO sobre o turismo na Ribeira Sacra enfocado ao sendeirismo. 

Debilidades Ameazas 
- Falta de persoal cualificado. 

- Deficiente infraestrutura tamén 
condicionada pola dificultade do 

relevo. 
- Complexa orografía que dificulta 

as conexións por transporte 
público e incrementa os tempos 

de viaxe. 
- Falta de oferta tanto de 

aloxamento como de 
restauración (e a que hai está 

moi concentrada). 
- Descoordinación administrativa 

entre concellos, deputacións e 
organismos autonómicos. 

- Zona moi extensa en 
quilómetros. 

- Sinalización deficiente. 
- Deficiente transporte público. 

- Pouca accesibilidade para 
persoas con algún tipo de 

discapacidade. 
- Carencia dun enfoque global do 

destino, está moi visto por 
municipios. 

- Escaseza de guías turísticos. 
- Necesidade de establecer 

actividades para todo tipo de 
rangos de idade. 

- Pouca oferta de actividades 
organizadas, por exemplo 

andainas. 

- Envellecemento poboacional e 
falta de relevo xeracional. 
- Crise inflacionista. 

- Subida do prezo dos carburantes 
que afecta á mobilidade no 
vehículo propio (o medio de 
transporte máis empregado). 

Fortalezas Oportunidades 
- Paisaxe singular. 

- Importante e variado patrimonio 
cultural. 

- Potencial enolóxico. 
- Gastronomía típica moi 

importante. 
- Interesante patrimonio inmaterial 

e etnográfico (festas populares e 
actividades artesanais). 

- Existencia de diversas figuras de 
protección como a Rede Natura, 

Reserva da Biosfera ou a 
declaración de BIC. 

- Lugar que comprende o ámbito 
rexional e é a pequena escala o 
que facilita que a coordinación 

- Proximidade ao AVE (estación en 
Ourense). 

- Novas formas de realizar turismo 
tras a pandemia da COVID-19 

que busca afastarse das masas e 
estar en contacto coa natureza. 

- Maior concienciación por parte 
dos turistas. 

administrativa sexa máis fácil de 
mellorarse. 

- Lugar seguro e cun ambiente 
tranquilo. 

- Boa hospitalidade da poboación. 
- Lugar a bos prezos e 

competitivos. 
- Posibilidade de realizar 

actividades variadas. 
- As rutas de sendeirismo polo 

xeral, están ben sinalizadas. 
Fonte: Elaboración propia a partir dos datos de (Carballo Meiriño, Fraiz Brea, Araújo 

Vila, & Rivo López, 2016) e (López Varela, 2019). 

Tal e como se pode observar, a Ribeira Sacra conta con numerosos atractivos que 
abranguen diferentes tipos de turismo pero que normalmente se ven de xeito illado. O 
Camiño de Monxe o que pretende é unificalos e coñecer así a Ribeira Sacra dun xeito 
máis completo e sostible.  

Os motivos polos cales Javier Rodríguez Pintos, o seu creador, decidiu deseñar esta 
ruta é que debido á súa experiencia como guía de montaña e sendeirista profesional, 
tras ver experiencias previas, considerou moi factible abranguer nunha única ruta o 
patrimonio cultural e paisaxístico creando así unha conxunción perfecta. Javier é 
residente e decidiu creala a modo de axuda ao lugar no que el habita. Xunto a isto, os 
obxectivos de crear esta ruta para Javier son a visualización da Ribeira Sacra 
camiñando e facendo un tipo de turismo sostible na zona.  

De feito, tamén se busca unha forma de paliar moitas das debilidades e ameazas que 
presenta a Ribeira Sacra como destino turístico e como lugar para o sendeirismo porque 
en primeira instancia, soluciona o problema do transporte e do encarecemento do 
combustible xa que o propio transporte é o turista que vai camiñando. Tamén elimina a 
idea pouco conxunta que se da nas Oficinas de Turismo, que parcelan moito a 
información por concellos, xa que esta ruta pasa por sete concellos diferentes polo tanto, 
vanse visitando os atractivos de xeito global e progresivo. Ademais, é unha actividade 
que pode ser realizada por persoas de diferente rango de idade, dende os máis cativos 
a persoas máis maiores. Simplemente necesitan ter un mínimo de forma física para 
aguantar a andaina de varios días por unha orografía algo complexa, pero que por 
número de horas e polo seu deseño non require unha preparación profesional. A idea é 
facer unha ruta que non se pase de quilómetros e que sexa asumible a todo o mundo e 
ademais de que se poida desfrutar de pleno de todos os atractivos a visitar.  

Desenvolver rutas deste tipo tamén fai que se coñeza un destino máis en profundidade 
o que pode levar a que moitas persoas decidan establecer segundas residencias, como 
xa está pasando na propia Ribeira Sacra ou en canto menos, recomendalo aos seus 
coñecidos. En parte tamén solucionaría o problema da substitución xeracional e da 
escaseza de persoas cualificadas na zona, inda que esta visión xa é máis a longo prazo.  

Ademais, para os negocios da zona ten unha repercusión positiva porque a persoa que 
a realiza, algún tipo de gasto económico ten que facer e tamén é un xeito de ir 
promocionando os diferentes negocios que poden ir dende aloxamentos, a restaurantes 
ou adegas.  

Tamén o problema de que non se realizan rutas de sendeirismo dirixidas neste caso 
solucionaríase xa que o propio creador da ruta acompaña nalgúns tramos aos 

sendeiristas facendo de guía turístico. Ademais, esta ruta da pe a que se realicen 
actividades como por exemplo xornadas de plogging para ir recollendo residuos e 
demais por etapas, ás que se pode ir unindo calquera persoa que o desexe sen facer a 
ruta completa.  

En canto á formulación da ruta, esta está concibida en sete etapas dunha media de 20 
quilómetros cada unha e sumando un total de 140 quilómetros. Tal e como indica o seu 
creador, Javier Rodríguez, esta escolla non foi ao azar senón que ese número de 
quilómetros por un lado é asumible para todo tipo de públicos e tamén fai referencia a 
que era a distancia que se percorría na Idade Media cando os monxes se querían 
desprazar dun mosteiro a outro ou a outra localidade, polo que é unha especie de 
recordatorio á historia e ao nome da ruta. Durante cada etapa, hai sempre algún vestixio 
de patrimonio cultural e histórico, pásase por varias localidades e acostuma haber algún 
negocio local ou taller de artesanía. A continuación, vaise facer unha descrición da ruta 
por etapas, proporcionada por Javier Rodríguez, o seu creador:  

A primeira das etapas comeza en Castro Caldelas. O sentido de que comece neste lugar 
é porque é o que mellor conexión ten coa cidade de Ourense a través da OU-536. Pero, 
ao ser unha ruta circular, o certo é que se pode comezar onde o camiñante considere 
convinte.  

Xa no propio comezo de ruta pódese observar o primeiro dos atractivos a visitar que é 
o castelo de Castro Caldelas. Dende aquí vaise seguir o PR-G 213 ou Ruta dos Bosques 
Máxicos pasando por diversos soutos ata chegar ao val de Abeleda onde á parte de 
visitar a Capela de San Amaro, poderase observar o mosteiro en ruínas de San Paio de 
Abeleda. Tamén neste val existe unha importante oferta enolóxica pasando esta ruta 
por tres adegas diferentes nas que se poden degustar os viños típicos da Ribeira Sacra. 
Como se pode observar, esta é unha ruta que ten como motivo facela con calma e 
desfrutando ao máximo dos atractivos da zona. Tamén ao longo desta ruta pódense 
observar diversos muíños e pobos característicos da construción e arquitectura da zona. 
Unha vez se chega ao pobo de A Teixeira, pódense desfrutar dalgúns servizos tales 
como bar para comer e beber algo. Tamén hai oferta de aloxamento se así se quere. 
Continuando con esta etapa, xa na súa parte derradeira chégase á aldea de Cristosende 
con espectaculares vistas tanto ao Canón do Sil como do Canón do Mao onde a partir 
de aquí se comezará un descenso polo PR-G 224 de A Teixeira ata chegar ao albergue 
A Fábrica da Luz, unha antiga central eléctrica onde remata esta primeira etapa de 20 
quilómetros onde existe a oferta de aloxamento e restauración.  

A segunda das etapas, tamén de 20 quilómetros comeza dende o albergue pasando por 
bosques de carballos, castiñeiros e algún bidueiro. Nesta etapa, vaise ir bordeando a 
zona do Canón do Sil, polo que se vai camiñar moi preto do río e onde se vai poder 
apreciar tamén a parte luguesa coñecida como Amandi da Ribeira Sacra. Esta tamén 
discorre por outra ruta homologada. Tamén esta etapa é perfecta para coñecer o tipo 
de construción típica do viñedo na Ribeira Sacra, os coñecidos como bancais ou 
socalcos. Esta etapa tamén é moi interesante porque se poden visitar algúns miradoiros, 
destacando o miradoiro por excelencia da Ribeira Sacra e máis coñecido que son os 
Balcóns de Madrid. A partir da parada neste lugar, seguirase o camiño ata o Mosteiro 
de Santa Cristina, un dos buques insignia da zona. Unha vez visto este, comeza unha 
subida ata a aldea de Castro onde se atopa un dos miradoiros máis descoñecidos pero 
tamén cativadores da Ribeira Sacra que se coñece como miradoiro do Castro ou Mirada 
Máxica, onde ademais hai un poboado castrexo. Tamén, existe neste lugar un cámping, 
pero actualmente atópase pechado ao público. Finalmente, a ruta rematará na vila de 

Parada de Sil onde se poden atopar numerosos restaurantes así como servizos de 
hospedaxe.  

A terceira etapa comeza en Parada de Sil e ten unha lonxitude de 21 quilómetros. Aquí 
continúase pasando polo Canón do Sil e poderanse ver algúns dos enclaves máis 
coñecidos do lugar. Destacan os miradoiros de Pena Cerrada, Cabezoás, A Columna, 
Vilouxe, ou O Pé do Home. Esta ruta a pesar de que non é a máis longa do Camiño, si 
que é certo que é a que leva máis tempo percorrer debido ao gran número de atractivos 
que contén entre miradoiros, mosteiros e pobos. Esta ruta remata no Mosteiro de Santo 
Estevo de Ribas de Sil, hoxe en día convertido en Parador de Turismo, onde se pode 
escoller se pasar a noite aquí ou polo contrario habería que pedir un taxi ou camiñar ata 
a localidade de Luíntra onde hai unha maior oferta de aloxamento hoteleiro. 

A cuarta etapa é a de maior lonxitude cuns 23 quilómetros. Nesta comézase a 
abandonar o Canón do Sil para pasar a unha parte da Ribeira Sacra máis de montaña. 
Esta é quizais unha das etapas máis esixentes no sentido de que se caracteriza por un 
ascenso de varios quilómetros ata a Cabeza de Meda. Neste enclave atópase a Ermida 
da Virxe do Monte que é o punto máis elevado do sendeiro onde hai unhas vistas 
pasmosas tanto do Canón do Sil como da cidade de Ourense. Dende aquí comézase 
un descendo ata o que se coñece como Camiño Real, hoxe en día o PR-G 4 ata chegar 
ao mosteiro de San Pedro de Rocas, un dos máis antigos de Europa e obviamente, o 
de máis antigüidade da Ribeira Sacra datado do século VI d.C. Este mosteiro ten un 
carácter moi singular debido a que está construído sobre a rocha e conta cun amplo 
número de tumbas antropomórficas escavadas na rocha. Ademais, aquí atópase o 
centro de interpretación da Ribeira Sacra. Finalmente, esta etapa remata na localidade 
de Esgos onde non existe polo momento oferta de aloxamento nin restauración, a pesar 
de ser unha vila. Para solucionar este problema, pódese coller un taxi ata Xunqueira de 
Espadanedo a cinco minutos ou ata a aldea do Alto do Couso que está a uns tres 
minutos. Tamén se coincide co horario, hai a posibilidade de aproveitar o servizo de 
autobús dende Ourense e que pasa por estas localidades.  

A quinta etapa comeza na localidade de Esgos ata Maceda e presenta unha distancia 
de 21,26 quilómetros. Esta é a etapa menos dificultosa da ruta xa que discorre por un 
terreo máis chan e por camiños de terra. Nesta etapa pódense visitar grandes atractivos 
da Ribeira Sacra que son máis descoñecidos para os turistas como por exemplo o 
Mosteiro de Santa María de Xunqueira de Espadanedo, o Museo-Taller de Alfarería de 
Niñodaguia e o Castelo de Maceda. Obviamente, ao longo da etapa tamén se pode ir 
vendo a construción arquitectónica típica galega. Ademais de poder descubrir nesta 
etapa unha das actividades típicas da Ribeira Sacra como é a olería, tamén en Maceda 
é moi coñecido o seu entroido cos seus persoeiros tradicionais coñecidos como Felos. 
Tamén dise que no castelo de Maceda se criou Afonso X o Sabio e foi onde aprendeu 
o galego-portugués, pero non é unha información plenamente contrastada ademais de 
que foi a residencia de dona Teresa de Portugal, a nai de Afonso I de Portugal.  

A sexta das etapas comeza en Maceda e chega ata Montederramo, cunha distancia de 
22,39 quilómetros. Esta etapa caracterízase porque tamén conta con varios quilómetros 
de subida. Esta transcorre moi preto do Santuario dos Milagres-que se pode visitar- e 
que é o lugar de peregrinación máis importante de toda a provincia de Ourense. Destaca 
desta fase que durante gran parte dela se vai empregar o trazado que seguía a Vía 
Nova ou calzada número XVIII de Antonino que unía Bracara Augusta (Braga) con 
Asturica Augusta (Astorga). Aquí tamén se pode contemplar un gran atractivo natural 
como é a Serra de San Mamede onde ademais se poderá coñecer outro dos motores 
económicos da zona que é a gandería vacúa xa que nesta serra hai varios rabaños de 

vacas. Esta etapa remata en Montederramo, unha vila cun gran interese xa que na 
mesma se atopa o Mosteiro de Santa María de Montederramo, un dos máis importantes 
da Ribeira Sacra debido á súa monumentalidade. Tamén é importante indicar que a 
pesar da súa importancia, non é un dos lugares máis visitados da Ribeira Sacra, quizais 
pola súa localización, un pouco afastada do resto de atractivos e é por iso tamén polo 
que se deseñou esta ruta pensando en darlle máis visibilidade a este mosteiro e incluso, 
o seu creador, Javier Rodríguez indica que o mosteiro de Montederramo lle serviu de 
gran inspiración sendo o paso polo mesmo algo innegociable e que deste tamén ven o 
nome do Camiño do Monxe.  

E xa para rematar, dende Montederramo comeza a sétima e última das etapas cunha 
distancia de 19,47 quilómetros que remata onde se comezou o camiño, que é en Castro 
Caldelas. Por aquí tamén discorren tramos do que era a Vía Nova e vanse poder 
observar tamén igrexas rurais de grande interese así como pobos. Tamén se vai poder 
visitar outro mosteiro, xa na entrada de Castro Caldelas que é o Mosteiro de San Xoán 
de Camba datado do século X d.C. Unha vez situados neste punto, só quedarían 2 
quilómetros para chegar á meta que é a Praza do Prado de Castro Caldelas. Aquí sería 
o punto onde se compren eses 140 quilómetros de sendeiro.  

En canto ao tema do aloxamento ao final de cada etapa, a continuación, apórtanse os 
que se poden atopar en cada un dos núcleos de finalización de etapa:  

Táboa 6:establecementos dispoñibles nos lugares onde transcorre O Camiño do 
Monxe. 

Nome do establecemento Clasificación Localización 

Aloxamento turístico 
Caxide 

Pensión *** Caxide, Parada de Sil 

Apartamentos Ribeira 
Sacra 

Apartamento turístico Parada de Sil 

Carrioza aloxamento 
turístico 

Pensión ** Parada de Sil 

Casa Antonia Casa de turismo rural Parada de Sil 

Casa de Lenda Vivenda turística Parada de Sil 

Casa O Torgal Pensión *** Parada de Sil 

Casa Alcobas de Sil Camping Parada de Sil 

Hotel O Balcón da Ribeira Hotel * Parada de Sil 

O Cañon do Sil Camping Parada de Sil 

O Lar de Rabacallos Casa de turismo rural Rabacallos, Parada de Sil 

O Lar de Rabacallos B&B Casa de turismo rural Rabacallos, Parada de Sil 

Pensión A Parada Pensión * Parada de Sil 

Pensión Ribeira Sacra Pensión * Parada de Sil 

Reitoral de Chandrexa Casa de turismo rural Chandrexa, Parada de Sil 

Reitoral de Parada Casa de turismo rural Parada de Sil 

Albergue A Fábrica da Luz Albergue Turístico Barxacova, Parada de Sil 

O Casino da Rasa Hotel * Nogueira de Ramuín 

O Remanso dos Patos Hotel ** Nogueira de Ramuín 

Parador de Santo Estevo Hotel **** Nogueira de Ramuín 

Reitoral de Armariz Casa de turismo rural Nogueira de Ramuín 

Casa de Lolo Casa de turismo rural Esgos 

O Novo Alto do Couso Pensión ** Alto do Couso, Maceda 
(pero cerca de Esgos) 

A Palleira da Solveira Vivenda turística Vilar de Cas, Maceda 

Castelo de Maceda Hotel *** Maceda 

Celtainer Apartamento turístico Maceda 

O Lar dos Felos Pensión *** Maceda 

Pazo de Chaioso Casa de turismo rural Maceda 

Pensión Porta Sacra Pensión * Maceda 

Casa Tino Casa de turismo rural Montederramo 

Casa Bodegón Casa de turismo rural Montederramo 

Casa A Palleira do Regato Casa de turismo rural Montederramo 

Casa Molino Casa de turismo rural Montederramo 

Caserío da Castiñeira Casa de turismo rural Castiñeira, Montederramo 

A Casa dos Fuelles Casa de turismo rural Mioteira, Montederramo 
Pousada Vicente Risco Hotel * Castro Caldelas 

Apartamentos Casa de 
Caldelas 

Apartamento turístico Castro Caldelas 

Caldelas Sacra Pensión *** Castro Caldelas 

Casa de Caldelas Hotel ** Castro Caldelas 

La Palleira Vivenda Turística Castro Caldelas 

Pensión Quiroga Pensión * Castro Caldelas 

A Brava Apartamento turístico Castro Caldelas 

Fonte: Elaboración propia a partir dos datos de Turismo de Galicia. 

A maior parte dos aloxamentos son de turismo rural, moi característico da zona, 
destacando lugares nos que inclusive só hai este tipo de oferta, como é no caso da 
etapa VI, que remata en Montederramo. Tamén convén indicar que hai un gran número 
de pensións, un tipo de aloxamento que se acostuma a escoller cando non se cumpren 

as esixencias para ser casa de turismo rural ademais de que é un tipo de hospedaxe 
económico e asumible. Por outra banda, tamén hai hoteis de diversa categoría, inda que 
a maioría son de media-baixa clasificación destacando un único de catro estrelas que é 
o Parador de Santo Estevo, ao remate da etapa III. Por outra banda, tamén hai diversos 
apartamentos turísticos e vivendas turísticas, moi relacionados sobre todo, con 
segundas residencias que son restauradas para o uso turístico.  

Xunto a isto, nas seguintes imaxes, pódese observar un mapa da localización da ruta 
en Galicia e outra da ruta completa que abrangue as sete etapas. Ademais, o anexo 2 
deste traballo conta cunha táboa descritiva sobre todo tipo de información técnica acerca 
da ruta, moi útil para os camiñantes pero tamén para planificar e obter unha visión xeral 
da mesma.  

Imaxe 5:localización da ruta en Galicia.

 

Fonte: Elaboración propia a partir dos datos de Wikiloc. 

Imaxe 6:mapa da ruta completa. 

 

Elaboración propia a partir dos datos de Wikiloc. 

Tal e como se pode observar nas imaxes, esta é unha ruta que o que fai é aproveitar as 
rutas homologadas existentes na parte ourensá da Ribeira Sacra e xuntalas nunha soa 
para poder descubrir a Ribeira Sacra en todo o seu conxunto. É unha boa forma tal 
segundo o seu creador, evitar temas como que haxa partes cun mal mantemento1 e 
tamén evitar pasar por fincas ou territorios privados. Foi unha forma sinxela de formular 
esta ruta e que sexa o máis viable posible.  

Segundo el, esta ruta é apta para todo tipo de públicos, non é preciso unha preparación 
física previa inda que si que é certo que canto máis acostumado se estea a andar, máis 
sinxelo resultará. De feito, pon como exemplo, sete persoas que xa realizaron o sendeiro 
e que o descubriron a través de Wikiloc e indica que son persoas de idades bastante 
elevadas, duns 60-70 anos. En relación con isto, outro aspecto que chama á atención é 
que entre eles non había ningún galego, eran todos españois doutras comunidades 
autónomas sendo estas Asturias, Andalucía e Madrid.  

Continuando co tema da planificación desta ruta, Javier indica que á parte de ser un 
xeito de reformular o turismo na Ribeira Sacra e ofrecer novas formas de visitala, para 
el a sustentabilidade do destino foi un aspecto primordial. Na Ribeira Sacra xa hai certos 
problemas debido á gran afluencia de vehículos e que tamén a oferta está moi limitada. 
Para el, crear esta ruta de sendeirismo é a forma máis “próxima de estar en contacto 
coa natureza e tamén coa comunidade local”. Tamén crear esta ruta na que se require 
un avituallamento, aloxamento e transporte e que ten que ser realizado por negocios 
locais, pode supoñer un incremento de beneficios na zona importante. Tal e como indica, 
“os sendeiristas teñen que comer, e como teñen que levar comida con eles teñen que ir 
comprándoa nas localidades onde haxa servizos para non ir moi cargados; tamén teñen 
que durmir nalgún lado, xa que ruta require de varios días para a súa realización e se 
non o queren así, teñen que transportarse dalgún xeito, ademais de que nalgunha etapa 
teñen que facer uso do transporte”.  

Pero para alcanzar esa sustentabilidade dende a fase inicial dun proxecto, unha 
ferramenta moi a ter en conta é a Carta Europea de Turismo Sostible da Europarc, da 
cal xa se fixo referencia en anteriores capítulos. Nesta, á que unha empresa de pode 
adherir, tamén se pode atopar información sobre diversas prácticas que contribúen 
positivamente ao desenvolvemento sostible. No caso do sendeirismo, si que é certo que 
está clasificada como unha actividade de impacto medio, xa que é moi dependente das 
accións levadas a cabo polos xestores e turistas que a practican, isto salienta a 
necesidade de contar coa planificación sostible dende as primeiras fases de ordenación 
dunha actividade e máis nun destino como é a Ribeira Sacra que inda que si que está 
tendo algúns problemas debido ao turismo, inda é un enclave no que alcanzar esta 
sustentabilidade é posible.  

No caso do Camiño do Monxe, unha ferramenta útil á hora de formulalo sería crear un 
Plan de Uso Público que como indica Europarc (s.d.), é un documento que desenvolve 
o modelo de uso que se desexa para o espazo protexido. Neste téñense en conta 
diversos aspectos como a situación de partida, os puntos clave que condicionan o 
modelo (como os recursos, a oferta e a demanda, o impacto, a capacidade de carga e 
os axentes implicados) e propón liñas de actuación para os programas que pretende 
desenvolver o plan. Con isto, pódese extraer tamén que actividades son compatibles, 
incompatibles ou autorizables nun determinado lugar. Por exemplo, no caso do Camiño 
do Monxe, inda que hai que coordinarse cos concellos e coa Xunta de Galicia, un 
                                                           
1 Nas rutas homologadas é obrigatorio por parte dos concellos telas nun bo estado se non 
poden perder a homologación.  

exemplo de actividade non permitida sería prender lume ou pasar con quads, pero 
autorizable podería ser a práctica dunha competición de trail.  

Polo tanto, ter un control da afluencia de visitantes é fundamental para preservar o bo 
estado da ruta e garantir esa sustentabilidade no sendeiro. Para iso, o indicador que 
permite manter un maior control de afluencia é a capacidade de carga que reflicte o 
número máximo de visitas que poden confluír nun recurso turístico sen chegar a danar 
as condicións do mesmo. É un indicador moi empregado á hora de ter en conta a 
planificación sostible e que ten en conta diferentes dimensións como a ecolóxica, a física 
ou urbanística, a económica, a psicolóxica da comunidade local e a dos turistas, a 
política ou a cultural. Neste caso, inda que non é sinxelo saber cantas persoas exactas 
fan o sendeiro, unha vez se poña en marcha a credencial e tamén os códigos QR vai 
ser moito máis sistemático ter un control de afluencia.  

Tamén hai que ter en conta que tal e como se indica na carta, non só hai que pensar na 
actividade en si senón o conxunto de servizos que precisa dende o aloxamento, á 
restauración como a visita de monumentos. Neste sentido, o creador da ruta Javier 
Rodríguez, ten como idea o emprego de servizos locais e que a poder ser que cumpran 
no máximo posible todo tipo de normativa medioambiental ademais da contratación de 
persoal local.  

Por outra banda, para conseguir de pleno a sustentabilidade, como xestor é fundamental 
coñecer o tipo de cliente que está interesado na ruta. No cuestionario realizado, no que 
nunha das súas seccións, se explicou o que é o Camiño do Monxe e se realizaron unha 
serie de preguntas sobre a ruta. Estas en combinación coas anteriores serven para 
coñecer o tipo de turista que estaría interesado en realizala e saber de antemán como 
poden ser as súas accións. Por outro lado, para a perspectiva do potencial sendeirista 
é moi útil esta sección porque ofréceselle información sobre a ruta que ao final é a clave 
para concienciar sobre a importancia da preservación do entorno (Europarc, s.d.). Nesta 
sección tratáronse temas como os valores singulares, os principais concellos, tipo de 
paisaxe, un mapa por onde transcorre e a diversidade de actividades. A idea do creador, 
Javier Rodríguez é idear unha páxina web sobre a ruta para que todo o mundo poida 
acceder aos datos sobre a mesma sen necesidade de acceder á páxina de Wikiloc (vid. 
Anexo). En relación con isto, busca habilitar un código QR en varios puntos do itinerario 
que os turistas poden descargar no seu móbil para acceder a toda a información, un 
xeito de documentarse pero tamén de evitar instalar cartelaría por toda a ruta, que tamén 
pode xerar certo impacto ademais de que en ocasións non é unha medida comunicativa 
de todo efectiva.  

En canto ás preguntas do cuestionario, na sección sobre o Camiño do Monxe explicouse 
en que consistía a ruta e foi dirixida a todas as persoas que a responderon, é dicir, tanto 
a residentes como a turistas. En canto aos resultados, a maioría dos enquisados si que 
realizarían a ruta nun 60,4% fronte ao 29,9% que se atopa en dúbida. Os motivos polos 
cales dubidan ou non a farían na maioría dos casos non son especificados e dentro dos 
que si destaca que non están en forma, inda que tal e como indica o creador, Javier 
Rodríguez, non é precisa unha preparación física moi grande para ser capaz de facer 
esta ruta. 

Iso si, para os enquisados, os aspectos que máis lles interesan da proposta son o 
contacto coa natureza e co patrimonio cultural, descubrir novos lugares e a desconexión 
e tranquilidade. Ademais, farían a ruta cos seus amigos principalmente ou coa súa 
parella e familia, en consonancia coa compañía que acostuman ter os visitantes en xeral 
da Ribeira Sacra. Como engadido, é interesante ver en que época do ano realizarían a 

ruta, destacando que o 50,7% a faría en primavera e o 21,6% en outono, épocas de 
baixa temporada, polo que esta ruta é unha boa idea para desestacionalizar a demanda 
na Ribeira Sacra e que haxa visitantes durante todo o ano. Ademais, consideran 
necesario máis dunha semana no 38,1% dos casos para facer a ruta, dato que confirma 
que quen faga esta ruta aumentaría a súa estadía na Ribeira Sacra en varios días xunto 
a que poderían inclusive alongala un día ou dous máis despois de rematar a ruta para 
o descanso ou desfrutar dalgún atractivo que non tiveran tempo de visitar neses días. 

Á hora de planificar o Camiño do Monxe é importante considerar que necesitarían os 
camiñantes para facer a ruta. Estes indican que precisarían dun mapa, información 
sobre aloxamento, sobre os lugares que se van visitar, sobre zonas de difícil acceso e 
tamén sobre servicios que se ofertan. Tamén destaca que a moitas persoas lles interesa 
a información sobre a fauna e a flora da zona. Tamén ten moita importancia que a 
maioría dos enquisados consultarían páxinas web para informarse sobre a ruta como 
por exemplo Wikiloc. Aquí tamén destaca o que indicou Javier Rodríguez na entrevista 
que se lle realizou onde dixo que está traballando na posta en marcha dunha web sobre 
a ruta. Tampouco se pode obviar a importancia que se lle dan ás Redes Sociais , 
contado xa con perfil de Instragram (@o_camino_do_monxe) e correo electrónico para 
dúbidas caminomonxe@gmail.com. Tamén é interesante que así como non moitos 
turistas consultaron libros ou guías de viaxes para a súa visita, no caso de realizar esta 
ruta, o 52,2% indican que si que o farían.  

En canto aos aspectos positivos da ruta, destacan na súa maioría todo (41 persoas), é 
dicir, o completa que é a ruta e que todo o que abrangue é positivo xa que conta con 
contacto coa natureza, patrimonio cultural, patrimonio gastronómico e patrimonio 
enolóxico. Xunto a isto, algúns enquisados destacan aspectos separados como o 
contacto coa natureza, coñecer a zona e novos lugares, o patrimonio cultural que se 
visita ou a desconexión e tranquilidade.  

Pola contra, os enquisados na súa maioría (21 persoas de 134 respostas) non 
mellorarían nada da ruta e outros demandan máis información ao turista, feito que se irá 
incluíndo paulatinamente co desenvolvemento da ruta xa que convén destacar que inda 
está en proceso de planificación. Tamén valorarían positivamente unha boa sinalización. 
Neste aspecto, a ruta “O Camiño do Monxe” está sinalizada mediante puntos verdes, tal 
e como se pode observar na imaxe 7. Destaca que só unha persoa fixo referencia a que 
se precisaría facer melloras no transporte, unha a ofertar máis servizos e dúas a 
incrementar a oferta de aloxamento, aspectos que segundo Javier Rodríguez, son os 
que máis precisa mellorar a ruta baixo a súa consideración xa que son os problemas 
máis grandes que tivo que lidar á hora de planificala e de feito, os propios enquisados 
en respostas anteriores indicaron que eran un dos grandes problemas da Ribeira Sacra.  

Imaxe 7: sinalización con punto verde da ruta de sendeirismo “O Camiño do 
Monxe”. 

 

Fonte: Wikiloc. 

A forma de solucionalo de Javier foi pensar en finais de etapa en lugares onde exista 
unha oferta de aloxamento e de restauración, por iso rematan en vilas. Inda así, na 
etapa que finaliza no mosteiro de Santo Estevo, hai un problema xa que tal e como 
indica, “ou dormes no parador e pagas o alto prezo ou se se quere unha opción máis 
económica, habería que pedir un taxi a Luintra facendo unha chamada, xa que non hai 
autobuses en Santo Estevo”. Tamén pasa algo así en Esgos, que a pesar de ser capital 
de concello, non conta con ningunha oferta de hospedaxe polo que habería que 
desprazarse á localidade máis próxima. A idea de Javier para que funcionen os taxis é 
chegar a acordos cos mesmos e que ofrezan este servizo aos sendeiristas, ademais de 
aproveitar as liñas de transporte público que chegan dende Ourense a estas pequenas 
localidades para solucionar no máximo posible o tema do transporte.  

Outro dos grandes problemas é a escaseza de aloxamentos e de restaurantes xa que 
inda que a maioría dos enquisados indicaron que farían a ruta en temporada baixa, os 
que desexarían facelo no verán poderían verse con problemas para atopar onde durmir. 
Para iso, o creador tamén pensou en facer acordos cos aloxamentos e publicitalos aos 
turistas que fagan a ruta para que teñan un contacto máis rápido e fluído entre ambas 
partes. Unha idea é dalos a coñecer a través da credencial que está deseñando o 
creador que tamén foi un dos aspectos que un dos enquisados valoraría positivamente 
que existise. Esta credencial que está en marcha ten de nome (inda non definitivo) de 
“A Carta Sacra”.   

Tamén outro dos problemas é a dificultade para saber o número de persoas que realizan 
a ruta polo que fai complexo saber por un lado as súas necesidades, propostas de 
mellora e tamén controlar cantas persoas a realizan para evitar que exista unha 
sobrecarga turística. É por iso polo que a creación da páxina web pode ser unha medida 
moi útil porque nela ademais ten intención de abrir un blog onde se colgarán diversas 
recomendacións, advertencias, información relevante e demais e onde os sendeiristas 
poderán comentar o que consideren oportuno. Tamén é importante que a comunidade 
local e as persoas que traballan nos diversos servizos a ofertar poidan ter esta canle de 
contacto para comentar as súas inquedanzas e opinións e ter así unha boa 
coordinación. Tamén este blog e un foro son dúas boas ideas para transmitir algunhas 
medidas útiles ou indicacións a dar como fomentar o uso do transporte público (e poñer 
os diferentes horarios e opcións), a recollida de residuos e levar consigo os propios ata 
un punto de deposición, a importancia de non acampar en calquera sitio para non 
alborotar a fauna e flora, non arricar plantas nin molestar animais, non trepar nin escalar 
os socalcos, coidar o patrimonio cultural e que se pode interactuar pero non molestar á 
comunidade local a modo de exemplo.  

En canto ao futuro do Camiño do Monxe, en primeiro lugar hai que indicar que xa hai 
certos candidatos da empresa privada interesados en promocionar esta ruta. Na propia 
entrevista indicouse que na Ribeira Sacra en xeral, hai unha enorme carencia de 
empresa privada que inverte en rutas de sendeirismo na zona, polo que este podería 
ser un comezo. Tamén en canto a visitantes, Javier indica que hai dous grupos de 
montaña que van vir este verán ademais dunha excursión de nenos dende Andalucía.  

Tamén a curto prazo, busca conseguir a homologación con axuda dos negocios locais 
e tamén conseguindo apoio administrativo. Xunto isto busca realizar esa credencial cun 
código QR onde as persoas que realicen a ruta poidan descargar os diferentes tracks. 
Tamén, colocar diversos QR, como xa se indicou, ao longo da ruta para acceder á 
información sobre os diferentes lugares polos que se está pasando.  

A longo prazo o que busca é emprender e abrir unha axencia de servizo particular ao 
sendeirismo tanto de guía turístico como de información tendo como buque insignia o 
Camiño do Monxe e promovendo a mobilidade sostible na contorna da Ribeira Sacra. 
Ademais, con esta empresa pretende paliar os problemas de transporte mentres o 
servizo sexa deficiente.  

Ademais, está traballando en aumentar a ruta para así ter máis posibilidades chegando 
a conseguir unha ruta en tres bucles dentro da contorna da Ribeira Sacra, unha que 
veña dende O Courel pasando por Quiroga aproveitando o Camiño de Inverno, 
chegando ata o encoro de Belesar e despois rematar en Ferreira de Pantón no Balneario 
de Augas Santas para introducir o último elemento que falta dentro desta ruta e no que 
a Ribeira Sacra tamén ten importancia que é o termalismo. O seguinte bucle sería dende 
o Cebreiro e tamén enlazaría o Camiño Francés e o Camiño de Inverno e o terceiro 
bucle, a propia ruta en si do Camiño do Monxe. En total, quedaría unha rede de 
sendeiros relacionados duns 500 quilómetros. Este deseño de ruta bebe da idea dos 
Aneis dos Picos de Europa, ruta que se mencionou anteriormente.  

Pero para isto é precisa a implicación da Administración e da empresa privada, polo que 
de momento o que se buscará é a financiación con negocios locais a través de acordos 
de promoción e demais.  

Polo tanto, a Ribeira Sacra é un destino turístico que cada vez presenta un maior 
incremento de visitantes, polo que a planificación e creación de modalidades de turismo 
e actividades que teñan a sustentabilidade como bandeira é fundamental para preservar 
a propia esencia do destino e facer así do turismo unha actividade beneficiosa para 
todas as partes implicadas e en todos os sentidos. O Camiño do Monxe tal e como se 
puido observar é un exemplo dunha forma de facer sendeirismo dun xeito consciente e 
diferente ademais de poder desfrutar ao máximo de todas as potencialidades coas que 
conta a Ribeira Sacra.  

5. CONCLUSIÓNS.  
O sendeirismo sen dúbida é unha tendencia nas actividades turísticas hoxe en día xa 
que os turistas buscan a realización de modalidades de facer turismo diferentes, máis 
en contacto coa natureza, buscando a tranquilidade e afastándose das grandes masas 
de persoas, todo isto moi influenciado pola pandemia da COVID-19. Non obstante, como 
ben se indicou, que esta actividade sexa realizada no medio natural non implica por si 
soa que sexa sostible, xa que este é un aspecto que é fundamental ter en conta dende 
a fase de planificación de calquera actividade e no que todos os axentes turísticos deben 
estar implicados.  

É por iso polo que neste traballo se buscou propoñer unha ruta de nova creación na 
Ribeira Sacra, que a pesar de que xa conta cunha ampla rede de sendeiros, non existe 
un sendeiro de longo percorrido que permita coñecer a zona en total profundidade. Esta 
ruta á parte dese coñecemento do lugar exhaustivo, permite fomentar o deporte e o 
contacto coa natureza na zona, moi en consonancia co que é un dos principais atractivos 
do lugar como é o patrimonio natural, polo que é un xeito de velo máis de cerca. Tamén 
grazas a esta experiencia de a pé, posibilítase a creación de sinerxías e relacións coa 
comunidade local entre turista e residente, pero tamén visibilizar ese patrimonio cultural 
máis oculto e concienciar sobre a necesidade de preservalo. Ademais disto, unha ruta 
de sendeirismo destas características é unha forma de xerar beneficio económico nos 
negocios locais nun lugar turístico no que un dos principais problemas é a falta de 
infraestrutura e oferta de aloxamento e restauración. Polo tanto, unha actividade deste 
tipo pode fomentar á creación de emprego na zona, xerar beneficios e tamén atraer 
continxentes de poboación máis novos que revertan a situación de baleiro poboacional 
que se está dando nesta zona. 

Por outra banda, tras a realización deste estudo, púidose observar que crear unha 
actividade deste estilo si que é viable por varios motivos. Hai que ter en conta que a 
Ribeira Sacra é un lugar cun enorme potencial no mundo do sendeirismo e que inda que 
se está convertendo nunha das actividades preferidas polos visitantes que se achegan 
á zona, inda é unha oportunidade sen explotar plenamente. Tamén un factor positivo é 
que dentro das persoas que visitaron a Ribeira Sacra, a porcentaxe de retorno é moi 
elevada, polo que ofrecendo unha nova actividade, é máis fácil que o turista busque 
unha nova experiencia. Ademais, no cuestionario lanzado, observouse unha boa 
acollida da iniciativa tanto por parte dos turistas que a viron como unha experiencia 
interesante como polos residentes xa que consideran que este xeito novidoso de 
coñecer a zona onde habitan pode supoñer importantes beneficios culturais e 
económicos. Ademais, é vista como unha forma de solucionar as carencias de 
infraestrutura que existen neste lugar, sempre cunha perspectiva de sustentabilidade 
como piar fundamental tendo en conta a opinión dos residentes dende o momento cero 
e que non implica un enorme gasto, cun mantemento que xa está sendo realizado polo 
sector público porque aproveita rutas homologadas xa existentes. Xunto a todo isto, é 
un modo de aliviar turistas do Camiño de Santiago que buscan novas rutas diferentes e 
menos masificadas, ademais de que “O Camiño do Monxe” ten unha concepción 
diferente á do camiño, xa que non existe unha meta á que chegar, senón que está 
pensado para coñecer en profundidade o destino turístico e ir vendo atractivos de 
interese en todo momento para que ao acabar a ruta, o turista teña unha concepción 
global e moi completa da Ribeira Sacra.  

De feito, este tipo de perspectiva de ruta de sendeirismo xa se puxo en práctica noutros 
lugares como se puido observar e a pesar de que a planificación en ocasións é 
complexa, resultan ser todo un éxito para todas as partes. Neste sentido, hai países 
pioneiros no deseño deste estilo de sendeiros pero cada vez son máis lugares os que 
se están sumando a este novo xeito de concibir o turismo na natureza.  

Xunto a isto, que esta ruta fose ideada por un residente da zona complementa esa 
perspectiva de beneficio para ambas partes, xa que é un xeito de ver dende dentro as 
carencias e potencialidades da zona. Tal e como indica o creador do “Camiño do 
Monxe”, el está facendo isto de xeito altruísta, simplemente buscando algo positivo para 
os residentes da zona e tamén para mostrarlle aos turistas que hai máis xeitos de visitar 
a Ribeira Sacra á parte de ir co seu vehículo propio a ver lugares concretos. É un claro 
exemplo de explorar o entorno e coñecelo de pleno sen apenas causar impacto. 

Polo tanto, o Camiño do Monxe é toda unha experiencia que xa se pode desfrutar na 
Ribeira Sacra e que ten como trazos distintivos que é unha das rutas máis completas 
que se pode atopar a nivel estatal e inclusive europeo, debido á cantidade de patrimonio 
concentrado en tan só 140 quilómetros, os acordos cos que conta con negocios locais 
de todo tipo para proporcionar o servizo e o desexo de fomentar a actividade turística 
sostible dende os primeiros pasos da súa planificación.  

Nun futuro, os proxectos relacionados co “Camiño do Monxe” son con vistas a 
incrementar as súas prestacións, paliar as adversidades coas que conta e incrementar 
as posibilidades de realización tendo máis puntos de partida e uníndose a novas rutas. 
Todo isto, sempre tendo en conta esa perspectiva dun turismo sostible e beneficioso 
para todos os implicados nesta actividade. Este podería ser o primeiro paso para 
converter a Ribeira Sacra en todo un exemplo de que o sendeirismo sostible é posible 
e viable.  

Por iso, neste traballo de fin de grao o que se buscou foi aportar unha experiencia 
novidosa no panorama galego, xa que non existe no panorama galego e que ademais 
é unha das máis completas a nivel nacional debido á gran cantidade de patrimonio que 
se pode visitar nun espazo territorial delimitado. Tamén é importante ter en conta que 
se reúnen neste as materias tanto do grao en Turismo como de Xeografía e Historia 
cursados pola autora, xa que mestura unha experiencia turística co patrimonio e a súa 
posta en valor, polo que neste sentido a perspectiva é multidisciplinar.  

7. ANEXOS 
Anexo 1: Entrevista a Javier Rodríguez Pintos.  
 

Nome Carlos Javier Rodríguez Pintos 
Idade 53 
Procedencia Vigo 
Residencia actual Abeleda (A Teixeira) 
Formación FP en Administración 
Experiencia laboral previa Curso de monitor de tempo libre; 

comezado o curso de guía de montaña; 
guía de montaña (antes non era preciso 
ter unha titulación) en Picos de Europa, 
Cantabria, Galicia e León (Camiño de 
Santiago) 

Traballo actual Panadeiro 
 

Preguntas por temas 

Opinión xeral sobre o turismo na Ribeira 
Sacra:  

1. Consideras que o turismo na 
Ribeira Sacra é unha actividade 
beneficiosa e por que? 
 

É unha actividade beneficiosa para todos.  
Isto é debido a que potencia a economía 
da zona, sobre todo o viñedo e a 
gandería.  
 

2. Que carencias ves que existen na 
Ribeira Sacra? 
 

Servicios de hostalaría, restauración pero 
sobre todo hospedaxe e medios de 
transporte. Mellor combinación de 
transporte, case non hai taxis.  
Sinalización en lugares que e esaxerada 
e outros escasa.  
Pouca formación do persoal coñecendo a 
zona.  
Máis aposta pola formación da xente.  
Poucas persoas con formación 
académica.  
Non hai oficinas de turismo 
Positivas: 
Medio natural moi potente.  

Parte cultural. Forma de produción do 
viñedo única. Razas autóctonas de 
gando. 
Rede natura 2000.  
Que pase cerca o Camiño de Santiago 
francés. 

3. Que consideras que diferencia á 
Ribeira Sacra con respecto 
doutros destinos? 

Monumental porque en parques 
nacionais ou no camiño non hai tanta 
concentración de monumentos en tan 
pouco espazo e a relación co medio.  
 

4. Que actividades cres que son as 
máis realizadas? 

Catamarán. Adegas que están apostando 
polas visitas turísticas.  
Vaise coñecendo máis as rutas de 
sendeirismo.  

Que lle levou a facer a ruta e opinión xeral 
sobre o sendeirismo na Ribeira Sacra 

5. Cal é a túa opinión sobre o 
sendeirismo na Ribeira Sacra? 

 
Debería ser a xoia da coroa. Actividade 
que necesita regulamento pero que non 
exprime tanto o medio natural.  
Pouco explotado. Pouco promocionado.  
Chega a xente e descubre as rutas de 
sendeirismo.  

6. Realizaches algunha ruta de 
sendeirismo na Ribeira Sacra? E 
sen ser aquí? 

Si. Pola parte de Lugo menos.  
Fora da Ribeira Sacra: Picos de Europa, 
Camiño de Santiago, Courel, Ancares, 
Pena Trevinca, Peña Oubiña, Portugal 
(na Serra da Estrela), costa galega 
(Camiño dos Faros). Unha das últimas foi 
ir andando ata Vigo polo curso do Miño.  
 

7. Consideras que hai suficientes 
rutas? 

 
Si hai suficientes. Cada concello xa ten a 
súa. Pode que falte algunha en Lugo, 
pero co Camiño de Inverno tampouco é 
moi necesario.  
 

8. Que opinas sobre a organización 
das rutas? 

 
Deseñadas en xeral ben. Uns concellos 
máis que outros cóidanas mellor. De 0 a 

10 poñer a todas en conxunto un 6. As 
redes fan moito como Wikiloc.  
Conservación segundo o concello. Hai 
unha asociación en Nogueira de Ramuín 
que son os encargados de limpar as rutas 
por nogueira. Os que mellor a teñen en 
Ourense son Castro Caldelas e Parada 
de Sil.  
Pobra de Brollón non moito por tramos 
que os hai malos.  
Falta sinalización para ir dende Doade ata 
Ponte da Barca para facer ruta de 
miradoiros.  
 

9. E sobre a implicación pública? E 
privada? 
 

A comparación doutros lugares hai pouca 
implicación privada. Está todo moi 
abandonado. Pobos moi abandonados. 
Non hai cultura de emprender. Tamén 
chega a haber alames por medio dos 
camiños.  
Non hai empresas de sendeirismo ou 
veñen de fóra e non inverten porque non 
hai guías onde noutros lugares hai 
asociacións de guías.  
Realmente, hai moito movemento por 
redes e moitas empresas de sendeirismo 
traballan en Internet.  
 

10. Como é a túa proposta de ruta de 
sendeirismo? En que consiste, 
cantas etapas ten, km, atractivos 
importantes...? 

 
O Camiño do Monxe.  
Ven de algo xa dende atrás tras 
experiencias previas e ve que e moi 
factible xuntar o patrimonio cultural co 
paisaxístico.  
Xunta todos os mosteiros e conectando 
os sendeirismo PR e un camiño natural 
uns cos outros e buscando a forma de 
que cada etapa remate onde haxa 
servizos.  
Aproveitando o recurso faise esa ruta e 
chámase O Camiño do Monxe pola 
relación entre os mosteiros e a historia do 
monxe que vai dun mosteiro a outro.  
Busca tamen que non se pase de 
quilómetros para que sexa asequible a 
todo o mundo. Porque estudando cada 
etapa hai algunhas que se bota moito 

tempo porque ten moitos puntos de 
interese.  
140 km. Dividia en 7 rutas entre 22 
quilómetros e 19 quilómetris. A mais 
longa e a de Santo Estevo a Esgos (Etapa 
IV) con 23 quilómetros. 
Pasa por 8 concellos e conta cun 
monumento por concello.  
Atractivos tanto de valor monumental e 
histórico xa que o pasaixistico vai 
intrínseco.  
Algo a maiores e que en moi pouco 
territorio hai atractivos paisaxísticos, 
monumentais e viñedo (que o viñedo non 
e actual senón de orixe monástica).  
Tamén soutos e dos pobos e a 
arquitectura dos pobos como ermidas e 
igrexas de rural.  
O atractivo máis coñecido é o Canon do 
Sil e hai que entender que se recorren 
máis de 50 quilómetros deste.   
O punto mais alto Virxe do Monte 2000 
metros conta cunhas vistas 
espectaculares.  Tamén pasa pola Vía 
Nova romana na zona de Maceda.  
 

11. Por que decidiches crear unha 
ruta de sendeirismo? 
 

Despois de experiencia de camiñar 
moitos anos e vivindo na zona o potencial 
dunha ruta camiñando para coñecer de 
fondo un sitio.  
So hai tres sendeiros en Galicia deste 
tipo.  
 

12. Cales son os teus obxectivos con 
esta ruta? 
 

Visualización da ribeira sacra camiñando. 
E a sustentabilidade da actividade.  
 

Planificación sostible da ruta 13. Á hora de formulala tiveches en 
conta o tema do benestar 
medioambiental ou a implicación 
da comunidade local? Como? 
 

Medioambiental: reducir o trafico de 
coches e emisións. Hai sitios que xa 
non se pode subir ene coche. Porque 
inda que non haxa coches séguese 
tendo a mesma actividade 
económica. Estase incentivando mais 
o transporte publico. Restrinxir para 
conservar o atractivo que hai. 

Restrinxindo a entrada de pistas 
tamén.  
Nos negocios ten unha repercusión 
positiva e mínimo unha persoa para 
facer unha ruta de sendeirismo ten 
que gastar uns 50-80 euros diarios, 
iso xa deixa beneficio económico. 
Tendo unha persoa nunha zona que 
vai facer gasto continuo e vai mostrar 
e ensinar a zona dando visibilidade.  
Tamén pasa por catro adegas.  
A xente que fai estes camiños busca 
a soidade e retiro. E tamén coñecer 
de fondo a comunidade local. Moito 
turismo estranxeiro busca rutas 
longas por iso se están facendo 
sendas verdes e camiños naturais. O 
gasto e o mesmo ou mais e páraste 
mais.  
 
14. Conseguiches persoas 

interesadas no teu proxecto e nos 
valores que queres transmitir co 
mesmo? 
 

Si as hai. Vai facer a paxina web con 
varios candidatos.  

Dous grupos de montaña que van vir este 
verán.  
Hai un andaluz que vai vir cunha 
excursión de nenos.  
Un 30% de pensar esta ruta é o mosteiro 
de Montederramo. Foi o precursor da 
ruta.  
Moi importante.  
Perfil en Instagram da ruta e correo.  
Patente para a ruta.  
E intenta buscar homologala pola súa 
conta e buscando o xeito de que se 
colaboren os negocios locais.  
 

15. Como pretendes chegar ao 
público?  e que se sigan 
salvagardando os valores da 
ruta? 

 
Paxina web, facer un blog, facer un foro 
dentro da ruta.  
Non hai interese económico.  
Empresas de rutas meiga para 
promocionar a ruta e chegar ao publico.  
A xente que a fixo sacouna de Wikiloc a 
través do perfil intenta buscar máis 
influencia co seu perfil.  

Viabilidade da ruta 16. Consideras que o Camiño do 
Monxe pode ser unha solución 
para as carencias que hai na 
Ribeira Sacra e potenciar os seus 
atributos? Como? 
 

Vendo o Camiño de Santiago xa e un 
exemplo.  
Pero faría falta meterse coa 
administración.  
Tema transporte soluciónao.  
Dificultades:  
Se un se cansa pode quedar antes ou 
despois noutro aloxamento.  
Problema de aloxamento principal en 
Esgos porque no hai aloxamento.  
Usar lugares xa onde están obrigados a 
ter os camiños desbrozados para evitar 
ese problema.  
Importancia de habelos camiñado para 
indicar os lugares máis dificultosos para 
camiñar.  
O tema dos taxis tamén é complexo. Se 
se chega pola mañá non hai taxi. 
Cultura da formación e da xente dos 
pobos que non sabe porque da 
sinalización e iso é un hándicap.  
 
A intención é que se ten éxito é facer 
unha axencia e dar un servizo particular 
non só de guía.  
Intentar facer unha empresa de servizos.  
Senón pides taxi, hai que andar 6 km.  
Se e un grupo grande xa trae o 
transporte.  
Na ruta hai que levar a comida porque 
non hai onde comer.  
 

17. De que xeito cres que o Camiño 
do Monxe é unha opción 
interesante para os turistas que 
visitan a Ribeira Sacra? 

 
Dalgunha forma hai que empezar.  
Pero si porque xa e unha opción atractiva.  
Pero hai xente sacrificada o bastante.  
A xente que o fixo quedou contenta.  
Algúns malagueños e madrileños.  
Asturiano.  
Unhas 7 persoas.  
Idade 50-60.  

18. Cres que terá éxito? 
 

Si inda que lento e progresivo.  

19. Que plans futuros tes coa ruta? 
 

Formar unha empresa e a partir de ai 
formar xente con guías locais e mentres 
non funcione ben o transporte dar o 
servicio.  
Tamén, aumentar a ruta. Esta está feita e 
a seguinte son tres bucles na rieira sacra 
xa pasando ao outro lado do rio dende 
Quiroga e Augasmestas. Se fas outro 
enlace o centro e Santo Estevo. 
Chegando a facer uns 500 quilómetros de 
rutas na Ribeira Sacra con Lugo e 
Ourense. Dende Quiroga ir polo Camiño 
de Inverno ata Belesar e chegar ata 
Peares para rematar no concello de 
Ferreira de Pantón e xa meter o balneario 
para engadir o turismo termal. Facer algo 
parecido aos tres aneis dos Picos de 
Europa.  
Outro dende o Cebreiro para enlazar o 
camiño Francés co de Inverno.  
Aproveitar os tres bucles para tamén 
darlle visualización de curto recorrido na 
zona.  
E tamén relacionalo coa empresa.  
Usar moito as redes.  
Facer unha credencial cun QR e 
descargalo no GPS e poñer nos tracks.  
Buscar financiación cos negocios locais.  
 

Fonte: Elaboración propia.  

Para consultar a entrevista completa, acceda a este enlace: 
https://drive.google.com/file/d/1iCWGSYsDJxIHzYsrP0YfNBJunMFyiraH/view?usp=sha
re_link 

 

Anexo 2: Táboa descritiva da ruta.  
Nome popular do 
sendeiro 

O Camiño do Monxe.  

Denominación técnica 
do sendeiro 

Non ten porque non está homologada. 

Lonxitude total 
 

140 km 

Comunidades 
Autónomas  

Galicia 

Provincias Ourense 

Comarcas Terra de Caldelas 
Ourense 
Allariz-Maceda 

Municipios Castro Caldelas 
A Teixeira 
Parada de Sil 
Nogueira de Ramuín 
Esgos 
Maceda 
Xunqueira de Espadanedo 
Montederramo 

Poboacións (os puntos 
máis importantes) 

Castro Caldelas 
Abeleda 
A Teixeira 
Barxacova 
Sacardebois 
Parada de Sil 
Cerreda 
Santo Estevo 
Luintra 
Esgos 
O Alto do Couso 
Xunqueira de Espadanedo 
Maceda 
Montederramo 

Promotor Javier Rodríguez Pintos 

Entidade responsable do 
mantemento 

Non ten.  

Data de inauguración Marzo de 2022 

Localidade de orixe Castro Caldelas 

Localidade de destino Castro Caldelas 

Severidade do medio 
natural 

Fácil-moderado segundo a escala MIDE. 

Difucultade no 
desprazamento 

Media 

Cantidade de esforzo 
necesario 

Media 

Espazos naturais polos 
que pasa 

Canón do Sil  

Elementos patrimoniais 
destacados 

Castelo de Castro Caldelas 
Mosteiro de San Paio de Abeleda 
Casa Grande de Cristosende 
Albergue a Fábrica da Luz 
Mosteiro de Santa Cristina de Ribas de Sil 
Mosteiro de Santo Estevo de Ribas de Sil 
Mosteiro de San Pedro de Rocas 
Capela da Virxe do Monte 
Castelo de Maceda 
Vía Nova 
Mosteiro de Santa María de Montederramo 

Usos da ruta - Turístico.  
- Cultural.  
- Natureza e deporte.  
- Gastronómico.  

Temática do sendeiro Contacto coa natureza e patrimonio.  

Tipo de chan dominante Camiño natural.  
Pista e sendeiro 

Mellores épocas do ano 
para realizar 

Calquera 

Modo de acceso Vehículo propio 
Autobús ata Castro Caldelas (hai rutas dende Monforte e 
Ourense).  
 

Coordenadas do punto 
inicial e final 

42° 22' 35'' N; 7° 24' 43'' O 

Desnivel 4198 nos 140 km 

Gráfico do perfil do 
recorrido (por etapas) 

Xurisdiccións ao longo 
do percorrido (se hai 
propiedades privadas)  

Non 

Lonxitude das etapas  Entre 19 e 23 km 

Descrición básica da 
orografía 

Media montaña 

Pendente % 3% de media dos 140 km pero hai lugares cunha pendente 
máxima do 15%.  

Obstáculos Dúas zonas de difícil acceso dependendo das condición 
climatolóxicas.  

Sinalización É un punto verde. Importante porque é a persoa a 
responsable de seguir as indicacións e máis ao non estar 
homologada.  

Experiencia do usuario 
requerida 

Normal, non é preciso unha enorme preparación física.  
Importancia de saber usar o GPS. 

Tipo de sendeiro Rural 

Fonte: Elaboración propia a partir dos datos da FEDME e (Catalfo & Manzur, 2017) . 
Imaxes do perfil da ruta: Wikiloc.  

Anexo 3: Cuestionario realizado aos enquisados.  
1. Visitou algunha vez a Ribeira Sacra? 

¿Ha visitado alguna vez la Ribeira Sacra? 
o Si. 
o Non.  

Sección 1: Datos sobre o enquisado/Datos sobre el encuestado 

Estas son unha serie de cuestións sobre a persoa que está realizando a enquisa.  
 
Estas son una serie de cuestiones sobre la persona que está realizando la encuesta.  

2. Pode indicar cal é o seu sexo, por favor? 
             ¿Puede indicar cuál es su sexo, por favor? 

o Masculino.  
o Feminino.  
o Prefiro non decir.  
3. Cal é a súa idade?  

¿Cuál es su edad? 
o Menos de 20.  
o Entre 21 e 30.  
o Entre 31 e 40.  
o Entre 40 e 50  
o Entre 50 e 60.  
o Máis de 60.  
4. Cal é a súa procedencia? 

 
Se é de Galicia, por favor indique concello e provincia.  
Se é do resto de España, indique a Comunidade Autónoma.  
Se é de fóra de España, indique o seu país.  
 
¿Cuál es su procedencia? 
 
Si es de Galicia, por favor, indique el ayuntamiento y la provincia.  
Si es del resto de España, indique la Comunidad Autónoma.  
Si es de fuera de España, indique su país. 

5. Por favor, indique o seu nivel de estudos rematados. 
 
Por favor, indique su nivel de estudios terminados. 
o Educación primaria.  
o Educación secundaria.  
o Bacharelato/Bachillerato.  
o Grao superior profesional/Grado Superior Profesional.  

o Estudos universitarios/estudios universitarios.  
o Sen estudos/sin estudios.  
o Non sabe/non contesta.  

6. Por favor, indique aproximadamete o se nivel de ingresos netos por fogar.  
 
Por favor, indique aproximadamente su nivel de ingresos netos por hogar. 
o Menos de 10000 € anuais.  
o Entre 10000 e 20000€ anuais.  
o Entre 20000 e 50000€ anuais.  
o Máis de 50000€ anuais.  
o Non sabe/non contesta.  

7. Practica algún tipo de deporte? Se é así, indique cal.  
 
Practica algún tipo de deporte? Si es así indique cual. 

8. Practica sendeirismo con frecuencia? 
o Si.  
o Non.  
o Non sabe/non contesta.  

9. No caso de que a anterior pregunta fose respondida con si, podería indicar se 
pertence a algunha asociación ou clube relacionado co sendeirismo? 
 
En el caso de que la anterior pregunta fuese respondida con si, podería indicar 
si pertenece a alguna asociación o club relacionado con el senderismo? 
o Si  
o Non 
o Nin sabe/non contesta 

10. Por favor, indique a súa relación coa Ribeira Sacra.  
 
Por favor, indique su relación con la Ribeira Sacra.  
o Turista.  
o Residente ou traballador no lugar/ Residente o trabajador en el lugar.  
o Outro.  

Sección 3 (no caso de responder como residente ou traballador no lugar): Residente ou 
traballador na Ribeira Sacra/Residente o trabajador en la Ribeira Sacra.  

A continuación vánselle facer unha serie de cuestións relacionadas coa súa perspectiva 
como residente ou traballador na Ribeira Sacra sobre o turismo na zona.  
A continuación se le van a hacer una serie de cuestiones relacionadas con su 
perspectiva como residente o trabajador en la Ribeira Sacra sobre el turismo en la zona.  

11. Considera o turismo como unha actividade beneficiosa económicamente na 
Ribeira Sacra? 
 
Considera el turismo como una actividad beneficiosa económicamente en la 
Ribeira Sacra? 
o Si.  
o Non.  
o Non sabe/non contesta.  

12. Considera que o turismo aporta positivamente á comunidade local? 
 
Considera que el turismo aporta positivamente a la comunidad local? 
o Si. 

o Non.  
o Non sabe/non contesta.  

13. Como residente, por favor, indique que considera que hai que mellorar na Ribeira 
Sacra a nivel turístico.  
Como residente, por favor, indique qué considera que hai que mejorar en la 
Ribeira Sacra a nivel turístico. 

14. Cre que o sendeirismo é unha actividade que hai que potenciar máis na Ribeira 
Sacra? 
¿Cree que el senderismo es una actividad que hay que potenciar más en la 
Ribeira Sacra? 

o Si.  
o Non.  
o Non sabe/non contesta.  

15. Considera que o sendeirismo é unha actividade beneficiosa na Ribeira Sacra? 
¿Considera que el senderismo es una actividad beneficiosa en la Ribeira Sacra? 
o Si.  
o Non.  
o Non sabe/non contesta.  

16. Segundo a súa opinión, que considera como residente, que pode mellorar no 
sendeirismo na Ribeira Sacra? 
 
Según su opinión, ¿qué considera como residente, que puede mejorar en el 
senderismo en la Ribeira Sacra? 

17. Realizou algunha ruta de sendeirismo na Ribeira Sacra homologada ou non? 
¿Ha realizado alguna ruta de senderismo en la Ribeira Sacra homologada o no? 
o Si.  
o Non.  
o Non sabe/non contesta.  

Sección 4 (no caso de responder turista ou outro): Turismo na Ribeira Sacra/ Turismo 
en la Ribeira Sacra.  

Estas son unha serie de preguntas relacionadas coa súa estancia e visita á Ribeira 
Sacra 
 
Estas son una serie de preguntas relacionadas con su estancia y visita a la Ribeira 
Sacra.  
 

18. Cantas veces visitou a Ribeira Sacra? 
 
¿Cuántas veces ha visitado la Ribeira Sacra? 
o Unha/una.  
o Entre dúas e tres/entre dos y tres veces.  
o Máis de tres veces/más de tres veces.  
o Non sabe/non contesta.  

19. Cando visitou a Ribeira Sacra? 
¿Cuándo ha visitado la Ribeira Sacra? 
 Nunha fin de semana/en un fin de semana.  
 Nunha ponte festiva/en un puente festivo.  
 Durante as vacacións de verán/durante las vacaciones de verano.  
 Durante a semana.  

 Outro.  
20. Como coñeceu a Ribeira Sacra? 

¿Cómo ha conocido la Ribeira Sacra? 
 Por recomendación de coñecidos/Por recomendaciones de conocidos.  
 Pola televisión ou radio.  
 Por Internet e Redes Sociais.  
 Polo xornal/por el periódico.  
 Por algunha Oficina de Turismo/Por alguna Oficina de Turismo.  
 Outra.  

21. Cando foi á Ribeira Sacra por derradeira vez, con quen foi? 
 
Cuando ha ido a la Ribeira Sacra por última vez, ¿con quién ha sido? 
 Só/solo.  
 Coa familia.  
 Con amigos  
 Coa miña parella/con mi pareja.  
 Outro.  

22. Cantos días estivo durante a súa última estancia?/¿Cuántos días ha estado 
durante su última estancia? 
o Un día.  
o Entre dous ou tres días/entre dos y tres días  
o Entre catro días e unha semana/entre cuatro días y una semana.  
o Máis dunha semana/Más de una semana.  
o Non sabe/non contesta.  

23. En que tipo de aloxamento se hospedou na súa última estancia? 
 
¿En qué tipo de alojamiento se ha hospedado en su última estancia? 
 Nun hotel/en un hotel.  
 Nunha pensión/en una pensión.  
 Nun apartamento turístico ou aparthotel/En un apartamento turístico o 

aparthotel.  
 Nunha casa de turismo rural/en una casa de turismo rural.  
 Nun albergue/en un albergue.  
 En caravana  
 En tenda de campaña.  
 Outro.  

24. Pode indicar, por favor, cal foi o seu gasto diario por persoa aproximado durante 
a súa última estancia na Ribeira Sacra? 
 
¿Puede indicar, por favor, cuál ha sido su gasto diario por persona aproximado 
durante su última estancia en la Ribeira Sacra? 
o Menos de 50 euros.  
o Entre 50 e 100 euros.  
o Entre 100 e 150 euros.  
o Máis de 200 euros.  
o Non sabe/non contesta.  

25. Que actividades realizou na Ribeira Sacra? 
 
¿Que actividades ha realizado en la Ribeira Sacra? 
 Subir en catamarán.  
 Visita de monumentos históricos.  

 Enoturismo.  
 Turismo gastronómico.  
 Agroturismo  
 Sendeirismo.  
 Rutas guiadas.  
 Rutas de miradores.  
 Outro.  

26. Realizou algún tipo de ruta de sendeirismo homologada ou non na Ribeira 
Sacra? 
 
¿Ha realizado algún tipo de ruta de senderismo homologada o no en la Ribeira 
Sacra? 
o Si.  
o Non (pasa á sección 6 “O Camiño do Monxe”).  

Sección 5 (para as persoas que contestaron que si á pregunta de se teñen feito algunha 
ruta de sendeirismo na Ribeira Sacra). Sendeirismo na Ribeira Sacra/Senderismo en la 
Ribeira Sacra.  

Gustaríame saber como foi a súa experiencia realizando unha ruta de sendeirismo na 
Ribeira Sacra. 
 
Me gustaría saber como ha sido su experiencia realizando una ruta de senderismo en 
la Ribeira Sacra.  
 

27. Cantas veces realizou sendeirismo na Ribeira Sacra? (tendo en conta todas as 
veces que foi de visita) 
 
¿Cuántas veces ha realizado senderismo en la Ribeira Sacra? (teniendo en 
cuenta todas las veces que fue de visita) 
o Unha vez/una vez.  
o Dúas ou tres/dos o tres.  
o Máis de tres/más de tres.  
o Non sabe/non contesta.  

28. Como coñeceu estas rutas de sendeirismo? 
 
¿Cómo ha conocido estas rutas de senderismo? 
 Por recomendación de coñecidos/por recomendación de conocidos.  
 Por Internet e Redes Sociais.  
 Pola televisión ou a radio.  
 Polo xornal/por el periódico.  
 Por algunha Oficina de Turismo/Por alguna Oficina de Turismo. 
 Libro ou revista de viaxes.  
 Outro.  

29. Consultou algunha web especializada en sendeirismo para a súa experiencia na 
Ribeira Sacra? Por favor, se a resposta é afirmativa, indique cal.  
 
¿Ha consultado alguna web especializada en senderismo para su experiencia 
en la Ribeira Sacra? Por favor, si la respuesta es afirmativa, indique cuál. 

30. Considera que hai suficientes rutas de sendeirismo na Ribeira Sacra? 
 
¿Considera que hay suficientes rutas de senderismo en la Ribeira Sacra? 
o Si.  
o Non.  
o Non sabe/non contesta.  

31. Por favor, cualifique os seguintes aspectos relacionados coas rutas de 
sendeirismo na Ribeira Sacra dende moi mal a excelente estado.  
 
Por favor, cualifique los siguientes aspectos relacionados con las rutas de 
senderismo en la Ribeira Sacra desde muy mal a excelente estado.  

 Moi 
mal/Muy 
mal 

Mal Regular Moi ben Excelente 

Sinalización das rutas de 
sendeirismo/Señalización 
de las rutas de 
senderismo 

     

Estado de conservación 
das rutas de 
sendeirismo/Estado de 
conservación de las rutas 
de senderismo 

     

Grao de limpeza das 
rutas de 
sendeirismo/Grado de 
limpieza de las rutas de 
senderismo 

     

Conservación da fauna e 
flora 
autóctonas/Conservación 
de la flora y fauna 
autóctonas 

     

Grao de implicación do 
patrimonio cultural/Grado 
de implicación del 
patrimonio cultural da 
zona nas rutas de 
sendeirismo 

     

Grao de implicación na 
comunidade local nas 
rutas de 
sendeirismo/Grado de 
implicación de la 
comunidad local en las 
rutas de senderismo 

     

32. En xeral, cre que as rutas de sendeirismo da Ribeira Sacra son respectuosas co 
medio ambiente? 
 
En general, ¿cree que las rutas de senderismo de la Ribeira Sacra son 
respetuosas con el medio ambiente? 
o Si.  

o Non (en caso de responder esta opción, cubra a resposta outro de abaixo 
cos seus motivos)/(en caso de responder esta opción, cubra la respuesta 
otro de abajo con sus motivos).  

33. En xeral, cre que as rutas de sendeirismo da Ribeira Sacra contribúen a 
conservar o patrimonio cultural da zona? 
 
En general, ¿cree que las rutas de senderismo de la Ribeira Sacra contribuyen 
a conservar el patrimonio cultural de la zona? 
o Si.  
o Non (en caso de responder esta opción, cubra a resposta outro de abaixo 

cos seus motivos)/(en caso de responder esta opción, cubra la respuesta otro 
de abajo con sus motivos).  

 
34. En xeral cre que as rutas de sendeirismo na Ribeira Sacra contribúen 

positivamente coa comunidade local? 
 
En general, ¿cree que las rutas de senderismo de la Ribeira Sacra contribuyen 
positivamente con la comunidad local? 
o Si.  
o Non (en caso de responder esta opción, cubra a resposta outro de abaixo 

cos seus motivos)/(en caso de responder esta opción, cubra la respuesta otro 
de abajo con sus motivos).  

35. Se tivese a oportunidade de realizar unha ruta de sendeirismo de nova creación 
na Ribeira Sacra, realizariaa? 
 
Si tuviese la oportunidad de realizar una ruta de senderismo de nueva creación 
en la Ribeira Sacra, ¿la realizaría? 

o Si.  
o Non.  
o Tal vez.  

36. Segundo a súa experiencia, que considera que hai que mellorar nas rutas de 
sendeirismo na Ribeira Sacra? 
 
Según su experiencia, ¿qué considera que hay que mejorar en las rutas de 
senderismo en la Ribeira Sacra? 

37. Segundo a súa experiencia, que destacaría positivamente das rutas de 
sendeirismo na Ribeira Sacra? 
 
Según su experiencia, ¿qué destacaría positivamente de las rutas de 
senderismo en la Ribeira Sacra? 

Sección 6 (a responder por todos): “O Camiño do Monxe”/”El Camino del Monje”.  

Nesta sección preséntase o Camiño Do Monxe. Esta é unha ruta de sendeirismo de 
longo percorrido (140km) que consiste en 7 etapas que atravesan diferentes lugares da 
Ribeira Sacra na súa parte ourensana. Esta discorre polos concellos de Castro Caldelas, 
Parada de Sil, A Teixeira, Nogueira de Ramuin, Esgos, Maceda, Xunqueira de 
Espadanedo e Montederramo. 
Esta ruta o que busca é unha forma de desfrute diferente da Ribeira Sacra, a través do 
máximo contacto coa natureza e tamén co seu patrimonio. Realizar este sendeiro supón 
ir desfrutando da paisaxe da Ribeira Sacra e dos Canóns do Sil mentres se pode 
observar o patrimonio cultural da zona como por exemplo, mosteiros, castelos, 

obradoiros de alfarería ou adegas. Destaca que no seu paso poderase visitar dentro das 
adegas a Adega Ponte da Boga, Adega Vella, Adega Cachín e Ronsel do Sil; en canto 
aos castelos destacan o Castelo de Castro Caldelas e o Castelo de Maceda; os talleres 
de alfarería da aldea de Niñodaguia; e dentro dos mosteiros destacan os máis coñecidos 
na Ribeira Sacra que son Santa Cristina de Ribas de Sil, Santo Estevo de Ribas de Sil, 
San Paio de Abeleda, San Pedro de Rocas e Santa María de Montederramo. Xunto a 
todo isto, poderáse contar dun enorme contacto coa poboación local e degustar a 
gastronomía típica da zona que ademais de ser a tradicional galega, presenta certas 
peculiaridades como o licor café ou o doce por excelencia da Ribeira Sacra que é a bica 
amantecada.  
É un xeito moi completo como se pode observar de coñecer a Ribeira Sacra.  
 
 
En esta sección se presenta "O Camiño do Monxe" (El Camino del Monje). Esta es una 
ruta de senderismo de largo recorrido (140km) que consiste en 7 etapas que atraviesan 
diferentes lugares de la Ribeira Sacra en su parte orensana. Esta pasa por los 
ayuntamientos de Castro Caldelas, Parada de Sil, A Teixeira, Nogueira de Ramuin, 
Esgos, Maceda, Xunqueira de Espadanedo y Montederramo.  
Esta ruta lo que busca es una forma de disfrute diferente de la Ribeira Sacra, a través 
del máximo contacto con la naturaleza y también con su patrimonio. Realizar este 
senderos supone ir disfrutando del paisaje de la Ribeira Sacra y de los Cañones del Sil 
mientras se puede observar el patrimonio cultural de la zona como por ejemplo, 
monasterios, castillos, talleres de alfarerías o bodegas. Destaca que en su paso se 
puede visitar dentro de las bodegas  la Adega Ponte da Boga, Adega Vella, Adega 
Cachín y Ronsel do Sil; en cuanto a los castillos destacan el castillo de Castro Caldelas 
y el castillo de Maceda; los talleres de alfarería de la aldea de Niñodaguia; y dentro de 
los monasterios destacan los más conocidos en la Ribeira Sacra que son Santa Cristina 
de Ribas de Sil, Santo Estevo de Ribas de Sil, San Paio de Abeleda, San Pedro de 
Rocas y Santa María de Montederramo. Junto a todo esto, se poderá disfrutar de un 
enorme contacto con la población local y degustar la gastronomía típica de la zona que 
además de ser la tradicional gallega, presenta ciertas peculiaridades como el licor café 
o el dulce por excelencia de la Ribeira Sacra que es la bica amantecada.  
Es una forma muy completa de conocer la Ribeira Sacra.  
Mapa da ruta O Camiño do Monxe 

38. Realizaría esta ruta de sendeirismo? 
 
¿Realizaría esta ruta de senderismo? 
o Si. 
o Non.  
o Tal vez.  

39. Se a súa resposta na anterior pregunta foi non, indique por favor, o motivo.  
 
Si su respuesta en la anterior pregunta ha sido no, indique por favor, el motivo. 

40. Que aspectos lle interesan desta nova ruta de sendeirismo? 
 
Que aspectos le interesan de esta nueva ruta de senderismo? 
 Facer deporte/hacer deporte 
 Estar en contacto coa natureza/estar en contacto con la naturaleza 
 Estar en contacto co patrimonio cultural (mosteiros, castelos,etc.)/estar en 

contacto con el patrimomio cultural (monasterios, castillos, etc.) 
 Estar en contacto cos residentes/estar en contacto con los residentes 
 Probar a gastronomía típica/probar la gastronomía típica 
 Descubrir novos lugares/descubrir nuevos lugares 
 Probar unha nova forma de viaxar/probar una nueva forma de viajar 
 Desconexión e tranquilidade/desconexión y tranquilidad 
 Non me interesa nada 

41. Con quen faría esta ruta de sendeirismo? 
 
Con quien haría esta ruta de senderismo? 
o Só/solo.  
o Coa miña parella/con mi pareja  
o Cos meus amigos/con mis amigos.  
o Coa miña familia/con mi familia.  
o Non sabe/non contesta.  

42. En que época do ano realizaría a ruta? 
 
En qué época del año realizaría la ruta? 

o En verán/en verano.  
o En outono/en otoño.  
o En inverno/en invierno.  
o Na primavera/en la primavera.  
o En calquera/en cualquiera.  

43. Cantos días considera necesarios para facer a ruta ou cantos días estaría 
disposto a invertir en facer esta ruta? 
 
Cuántos días considera necesarios para hacer la ruta o cuántos días estaría 
dispuesto a invertir en hacer esta ruta? 
o Un día.  
o Dous días.  
o Tres días.  
o Catro días.  
o Cinco días.  
o Seis días.  
o Unha semana.  
o Máis dunha semana.  

44. Para a realización da ruta, que información considera necesaria? 
 
Para la realización de la ruta, que información considera necesaria? 
 Mapa.  
 Información sobre aloxamento/información sobre alojamiento.  
 Información sobre servicios de restauración.  
 Información sobre os lugares que se van visitar.  
 Información sobre a fauna e a flora autóctonas.  
 Información sobre zonas de difícil paso.  
 Outro. 

45. Que fontes consultaría para poder conseguir información da ruta? 
 
Que fuentes consultaría para poder conseguir información de la ruta? 
 Libros ou guías de viaxes/libros o guías de viajes.  
 Televisión.  
 Radio.  
 Redes Sociais..  
 Páxinas web (Wikiloc por exemplo).  
 Outro.  

46. Que valoraría como positivo dos aspectos que oferta esta ruta? 
 
Que valoraría como positivo de los aspectos que oferta esta ruta? 
 

47. Baixo a súa consideración, que aspectos lle engadiría a esta ruta para mellorala? 
 
Bajo su opinión, ¿qué aspectos le añadiría a esta ruta para mejorarla? 
 
 

Moitas gracias pola súa participación!//Muchas gracias por su participación! 

